
INTRODUCIÓN

			A publicación en 2013 de Pontevedra nos anos do medo. Golpe militar e represión (1936-1937) supuxo unha primeira aproximación ao acontecido na comarca pontevedresa tras o golpe militar de xullo do 36. Neste novo traballo aumentamos o espazo territorial e temporal: abarcamos toda a provincia pontevedresa e ampliamos o período de estudo ata o ano 1951. Coincide practicamente co chamado primeiro franquismo; o motivo de chegar ata os primeiros anos da década dos cincuenta foi que nesas datas ten lugar a práctica desaparición do movemento guerrilleiro como tal, a volta dos embaixadores a Madrid, cambios no Goberno, comezo de tímidas medidas de liberalización económica (as cartillas de racionamento desaparecen en 1952) e apertura do réxime a novas alianzas como a firma do Concordato co Vaticano ou os acordos cos Estados Unidos, ambos en 1953.

			A utilización de nova documentación permítenos completar algúns dos temas do período estudado anteriormente, de aí que comencemos tamén no ano 1936.

			Este traballo estrutúrase en dous grandes apartados: represión e resistencia. Respecto ao primeiro, o obxectivo foi analizar a persistencia e modulación dos seus mecanismos desde os momentos iniciais ata a fin do período e, sinaladamente, a empregada contra a resistencia armada e a oposición política neses anos. Engadimos tamén un estudo da represión contra a masonería nas zonas menos estudadas ata o momento e das actuacións no campo da represión económica na posguerra. Completamos este apartado con dous capítulos dedicados a certos aspectos da represión no ensino e o papel do clero na represión.

			O papel das mulleres, tanto como vítimas da represión como partícipes da resistencia, está presente ao longo de todo o libro, pero consideramos a necesidade de visibilizar aínda máis a súa actuación, polo que reunimos nun apartado propio unha mostra das súas actuacións nos dous ámbitos.

			Dentro deste apartado sobre a represión, aínda que tamén presentes noutros, están os capítulos relacionados coas delacións e denuncias, así como o centrado nos abusos e na corrupción, notas distintivas e definidoras da actuación do réxime neses anos.

			O outro grande apartado é o estudo da resistencia; neste aspecto, un obxectivo era comprobar que había de certo na estendida idea de que a violencia e o terror impostos polos sublevados anularan todo tipo de oposición ao réxime, a aseveración da adhesión incondicional do pobo e do exército que pregoou o franquismo. O outro obxectivo era pescudar nas formas que adopta esta resistencia, como oposición política ou armada, as relacións entre elas, composición e fitos fundamentais nas súas actuacións, así como as estratexias empregadas polo réxime para eliminala.

			O enfoque da publicación pretende ser, en canto á forma, esencialmente didáctico e divulgativo; o contido teórico, que explica o sucedido a través dunha linguaxe accesible, compleméntase con exemplificacións dos feitos e actuacións máis significativas que concretan o explicado en cada apartado. Este enfoque non está enfrontado cun tratamento rigoroso e crítico das fontes utilizadas para dar soporte a cada apartado. Estas fontes abranguen unha variada documentación procedente de arquivos de todo tipo (Archivo General de la Administración, Centro Documental de la Memoria Histórica, varios arquivos militares, provinciais e municipais…), con especial fincapé na documentación procedente dunha extensa consulta das causas militares do período depositadas no Archivo Intermedio Militar Noroeste (AIMN). Tamén utilizamos fontes escritas e orais procedentes de arquivos particulares dalgúns protagonistas, testemuños recollidos por outros autores ou de obtención propia, hemerográficas e bibliográficas.

			O título Os anos do silencio recolle o afirmado por diversos autores sobre unha das características que mellor define o período; como escribe Ana Cabana:

			En Galicia el silencio provocado por el miedo se consolidó como un indispensable mecanismo de defensa para la población, ya que hasta el mínimo comentario crítico respecto a cualquier aspecto del régimen podía conllevar muy graves consecuencias. Pero este silencio no debe interpretarse sin más como signo de aceptación y mucho menos de afinidad con el sistema político. (Cabana Iglesias, 2013: 232)

			Entre os agradecementos a persoas que, dun ou doutro xeito, contribuíron á realización deste traballo, lembramos a fundamental colaboración de Marisé Pérez Caramés na elaboración das bases de datos da documentación, a Montse Fajardo, Andrés Dacosta, Antón Mascato, Celso Milleiro, Dionisio Pereira, Lois Bará, Xosé Carlos Garrido, Enrique Acuña e outros compañeiros historiadores sempre dispostos a compartir información e suxestións. A Juan José Guirado, por facilitarme o contacto con antigos militantes do PCE. A Francisco Abuín, sempre atento a facilitar información. Á «tertulia dos martes» no Saudade. Agradezo a amabilidade do persoal dos arquivos consultados, en especial do Archivo Intermedio Militar Noroeste e a Pilar (in memoriam). A todas as persoas que me facilitaron información e que sería imposible citar neste espazo. Especialmente quero agradecer os ánimos e colaboración inestimable do compañeiro Serafín Fontenla, modelo de xenerosidade no traballo e na vida. A Marisé, Piño, Ana, Isaac e Rita.

			O meu agradecemento a Xerais, pola acollida a esta publicación; ao editor, Xosé Manuel Moo, e a Raquel Vila-Amado, pola revisión do orixinal.

		

	
		
			
1. A REPRESIÓN FÍSICA

			A eliminación física que se pon en marcha tras o golpe militar adopta modalidades en aparencia distintas pero, en esencia, só diferentes nas formas, pois non deixan de ser actuacións ditadas polas mesmas autoridades e teñen por obxecto os mesmos destinatarios. Os consellos de guerra e a violencia extraxudicial só se diferencian na representación, con toda a parafernalia do aparato xudicial, da aparente legalidade que teñen os primeiros, fronte á falla de publicidade, a ausencia dun procedemento público, nos chamados paseos. A falla de calquera garantía xudicial, de obxectividade, de respecto aos dereitos das vítimas é común a ambas. Os propios defensores, militares alzados, debían medir moito a súa actuación no caso de implicarse na defensa máis alá dos recorrentes tópicos habituais:1

			¿Te acuerdas de Feliciano? Feliciano2 era un oficial del Ejército que era abogado. Entonces en los Consejos de Guerra, él estudiaba una defensa lógica, no servía de nada. Bueno pues le dijeron: «o terminas de actuar de esta manera o vas a tener un disgusto». A Feliciano llegaron a amenazarlo, porque claro, hacía unas defensas como él creía que había que hacerlo. Pues llegaron a amenazarlo, y estuvo en entredicho.3

			Certo que no caso dos paseos é habitual a utilización dunha violencia excedente plenamente documentada en numerosos casos (Aurelio Torres, Juan Magdalena, Genaro Puga, Hipólito Gallego…) con torturas previas, malleiras ou, nalgunhas ocasións, prácticas de mutilacións xenitais que lembran as habituais na guerra de Marrocos.

			Ao contrario do que se sostén nalgunhas publicacións, non é certo (polo menos en Galicia) que a represión extraxudicial fose substituída polos consellos de guerra a principios de 1937: as dúas modalidades represoras coincidiron no tempo e actuaron de xeito paralelo, pois os primeiros xuízos xa tiveron lugar a principios de agosto; o que si sucedeu foi que a intensidade dos asasinatos mediante paseos era moi forte nos primeiros meses, principalmente en 1936 e ata marzo de 1937, aínda que continúan existindo, de xeito máis esporádico, na posguerra, en moito menos volume e encadrados na loita contra a resistencia armada.

			Os arquivos militares proporciónannos un detallado coñecemento dos procesos militares: composición dos tribunais, acusadores, testemuñas, penas e procedementos, así como unha variada documentación. Na represión extraxudicial, ao contrario do que puidese pensarse, tamén existen fontes variadas que nos proporcionan información: algunhas dilixencias ou procedementos xudiciais de levantamento de cadáveres, informes das forzas da orde, testemuños dos propios executores nas causas militares ou noutras circunstancias,4 memoria oral das vítimas e familiares, que nos permiten confirmar o poder relevante na toma de decisións que tiveron as autoridades militares, sinaladamente os mandos da Garda Civil e Gardas Cívicas (dependentes da anterior), comandancia militar e delegacións de orde pública.5 Sabemos tamén do funcionamento, cunha certa marxe de autonomía, das milicias falanxistas, ligado en moitos casos a comportamentos corruptos analizados noutro apartado.

			Todo parece indicar que, en varios casos, o lugar da execución extraxudicial foi, na capital pontevedresa, o cuartel (cortes dos cabalos da Garda Civil) da antiga feira. A morte producíase mediante malos tratos e torturas ou por disparos; neste último caso, hai diversos testemuños de veciños que escoitaban o acendido e acelerado dunha moto para disimular o ruído das detonacións; os corpos levábanse posteriormente aos lugares habituais. Noutros casos, en xeral nos fusilamentos colectivos, efectuábanse nos propios lugares (Volta do Couto, A Lomba, O Anguieiro…). Os informes oficiais da comandancia da Garda Civil, elaborados a posteriori tras o requirimento dos xuíces militares, presentan todas as características de non corresponderse totalmente coa realidade do sucedido: coincidencia literal en moitos casos, contradicións en datas e participantes. Parecen ser un intento de dar unha certa cobertura legal coa aplicación da mal chamada lei de fugas ao que foron prácticas habituais de execución arbitraria e sen ningún tipo, aínda que fose simulado, de procedemento legal. Co paso do tempo, a imaxe que se desexa transmitir é a do cumprimento das formalidades xurídicas coa utilización exclusiva dos consellos de guerra; as autoridades militares mandan recado de que certas actuacións, antes permitidas, xa non teñen lugar. En varios casos de aplicación da lei de fugas os auditores advirten os mandos da Garda Civil da necesidade de adoptar medidas de seguridade eficaces na condución de detidos para evitar estas mortes. Así o fan, a finais de 1938, logo do asasinato de Manuel Diz Fuentes6 en Vilagarcía ou do de José Oliva en Vigo.

			Debiera advertirse al Capitán Don José Arjona, que da cuenta del hecho, que en lo sucesivo los servicios de esta naturaleza se realicen adoptando las máximas previsiones al objeto de evitar que las fuerzas que lo lleven a cabo se vean obligadas a hacer uso de sus armas con tan fatales consecuencias.7

			
Consellos de guerra

			
O fiscal fala das orixes

			As intervencións dos fiscais compendian o que foi a argumentación que o franquismo fixo sobre a chamada «xustiza ao revés» e son a base da xustificación do levantamento militar.

			El alzamiento del que fue portavoz y caudillo el General Franco, en el pasado mes de Julio, no fué un simple movimiento militar, sino el alzamiento colectivo de todo un pueblo, que llevado a trance de muerte por los Gobiernos del Frente Popular que pretendían desmembrar la Patria y hacerle perder su independencia, se incorpora para salvar los principios de la hispanidad, síntesis y reflejo en lo español, de la civilización cristiana y occidental.

			Hasta ese momento glorioso, venía España siendo instrumento de poderes internacionales que, a través del delito de lesa patria cometido por los gobernantes y con la complicidad de estos, se habían propuesto convertirla en una sucursal de la Rusia soviética, mediante la implantación del comunismo.

			Este fin pretendido, tuvo una gestación de la que fueron trágicas fases los ataques separatistas a la unidad nacional, a la Religión, a la Propiedad, a la Familia, que los españoles dignos de llevar tal nombre presenciaban con dolor entrañable, impotentes para ponerle remedio y deseosos de que el Ejército se decidiera a salvar a la Patria desembarazándola de las cadenas y el oprobio que hijos desalmados habían hecho caer sobre Ella.

			Por lo expuesto, cuando se hizo público el gesto viril del hoy Generalísimo, los buenos españoles se aprestaron con entusiasmo a otorgarle su incondicional adhesión material y espiritual, y pueblo y Ejército perfectamente hermanados comenzaron a luchar con inigualable valor por la liberación de España; entonces se distinguieron con perfección dos bandos siguiendo el perfil histórico de las gloriosas tradiciones españolas el uno, y el siniestro perfil de las masas sin Dios y sin Patria el otro.8

			
As cartas de Genaro Estévez Posada

			O 1 de agosto de 1936, un grupo de gardas e «cívicos» mandados polo capitán da Garda Civil Emilio Lledós, xefe nominal da Garda Cívica, rexistran a casa do dirixente agrario de Salcedo, Gumersindo Estévez Cerqueiro; no rexistro atopan abundante documentación que, segundo Gumersindo, pertencía ao seu fillo Genaro, que estaba fuxido.

			Entre as cartas recollidas, algunhas proporcionan datos de interese sobre a situación política e as ideas de Genaro.

			Salud Camarada. UHP.

			[…] Tres veces en la cárcel pero delguna por ladrón, a los 6 días de llegar a mi casa mi padre me encargó que fuese a visitar y saludar a las familias de los presos sociales y así lo hice, me denunciaron como revolucionario me metieron en la cárcel y como de nada se me podía acusar, a los siete días me pusieron en la calle, a los pocos días por discutir con un cura me denuncia por maltrato de palabra, me dieron una gran paliza y 50 pta de multa que pagó mi padre yo no quise pagarlas y por último 16 días en la cárcel por recaudar dinero para las familias de los presos, me dejaron las costillas medio molidas y del color de esta tinta pero no por eso me cambio de chaqueta si no que cada vez me siento más revolucionario y lucho por libertar la ley atropellada y que no muera la gloriosa república que nos dió el inmemorable 14 de Abril y que se reconozca los derechos del obrero. Todo joven debe luchar y pedir que la bandera de España sea de un solo color, color de la sangre, no hay que hacer caso de los que dicen que las prédicas de las izquierdas envenenan nuestra alma.9

			Tamén atoparon a resposta, aínda non enviada, de Genaro. Nela, logo dunhas reflexións persoais nas que xustifica a tardanza en escribir, pasa a un relato máis político sobre a situación da clase traballadora pontevedresa e a situación organizativa das xuventudes en Salcedo.

			En una Capital de Provincia pequeña como la de Pontevedra con una población de unos 30.000 habitantes, la clase obrera hasta hace cuatro años a esta parte no había abierto su espíritu, era cuanto ignoraban hasta esta fecha, han pasado los siglos en que los esclavos se compravan, pues hemos llegado al siglo XX en que todavía los hombres se alquilan como se alquila un pollino, reducidos a un salario inferior al de el tiempo de los «Borbones Españoles».

			Y momentaneamente nos iremos organizando en Frente Común Obrero-campesino, y aplastar el fascio y el imperialismo, creador del hambre de la miseria y la esclavitud al trabajador.

			En este Barrio donde yo vivo de unos 10000 metros cuadrados estaban formadas cuatro «Celulas afiliadas por la juventud Roja», como tu bien sabes y desde que llegué aquí hemos organizado otra más o sea tenemos abarcado este Barrio, por el N. S. E. O. y la nuestra en el centro, asi por lo tanto momentaneamente el obrero-campesino se prevertirá y luchar para dar un solo color a la bandera de España y organizarnos en régimen proletariado-Social Cristianismo.10

			Francisco Mera,11 desde Viveiro, escríbelle a Genaro:

			te ruego encarecidamente invites a todos tus amigos a nuestra doctrina y abrirles los hojos a quien los tenga cerrados, hay que despertar camarada no hay que tener los hojos cerrados mas tiempo; abajo el fascio arriba el comunismo livertario U.H.P.12

			Un dos escritos corresponde a Antonio Fandiño Estévez,13 nomeado polos comunistas pontevedreses «paquetero responsable» da prensa do partido; diríxese aos camaradas de Salcedo por se queren nomear alguén para distribuíla, de xeito que os campesiños puidesen lela e estivesen ao corrente das consignas, organización e métodos de loita de clases do partido.14

			Outra das cartas atopadas foi unha que Genaro enviara a seus pais, cando estaba no servizo militar en Ferrol soportando que

			estos fingidos militares hagan uso de sus fueros injustamente en sus suordinados, a pesar de estos servir de estropagos suyos, y estar dispuestos a sus órdenes para todos sus caprichos que se le antogen, es decir, obligar a pasar por lo más bajo que un hombre pueda pasar. Cientos de veces entre los mismos jefes y oficiales suelen abandonar sus servicios, se van de juerga desordenadamente, sin embargo para estos señores aristócratas no esiste el Código ni los sumarios de ninguna clase.

			Expresa o desexo de marchar a outro país, aínda que mentres estean baixo o «severo régimen e inquisición» a vida sería difícil en todas as partes; laméntase de que, en Pontevedra, para que un patrón ou mestre de obras puidese traballar era necesario ser cacique ou adulador. Aínda así, a unión faría que antes do ano 1945 «estaremos a la altura de la Nueva Rusia u otra por el estilo». Lembra a xente que ten que pedir e que os únicos que lle daban esmola eran os obreiros e os sindicatos. Predí a vitoria nas próximas eleccións e a

			decadencia de toda esta bagancia que nos presigue, y esta canallada de Curas y Frailes le será más fácil que se vayan dando el vote de aquí, sinó serán pasados por las armas, y que no se lleven el capital así como la devolución de los ciento cincuenta millones a los Jesuitas hace muy pocos días, usted también se habrá enterado. Y como al parecer España está tambien organizada, y verdaderamente no tiene necesidad de emplear esos ciento cincuenta millones en otras cosas.

			Ademais da correspondencia sinalada, había documentación da sociedade de agricultores e un documento para discusión das liñas estratéxicas de actuación no vindeiro congreso provincial de unificación das xuventudes, a celebrar en Vigo os días 18 e 19 de xullo.

			Genaro Estévez Posada tiña 23 anos, estaba solteiro e traballaba de carpinteiro. Algunhas fontes orais afirman que un carteiro lle abrira algunhas cartas de compañeiros e llelas entregara aos falanxistas, das cales se desprendía unha hipotética homosexualidade e esa fora a motivación do seu paseo. Nunha lectura detida da correspondencia incautada non atopamos ningún indicio do apuntado polas ditas fontes e si unha forte carga de camaradería e militancia revolucionaria compartida; tampouco foi asasinado mediante o método do paseo, senón por fusilamento, logo dun consello de guerra.

			A presión sobre os familiares máis directos era unha das tácticas habituais das forzas represoras; neste caso conseguiron que Genaro se presentase no cuartel da Garda Civil o propio día do rexistro «y en virtud de la invitación que se le hizo a su padre». No interrogatorio «reconoce que cuando estaba en el servicio y quizá debido a las malas compañías con que se reunía, pensaba de la forma que demuestran sus cartas». Declara pertencer a unha célula comunista de Salcedo e estar asociado á Sociedade Cultural Deportiva da parroquia, á que pagaba unha cota de 25 céntimos mensuais. Nega que baixase a Pontevedra o día 20 de xullo formando parte dun grupo de persoas armadas, pois fixérao nunha bicicleta pero sen arma de ningunha clase: a súa escopeta leváraa Salvador Pastoriza, que lla entregou pola noite e a tirou a unha veiga.

			Un coñecido militante fascista de Salcedo declara que Genaro era

			un individuo peligroso por ideas extremistas, ejerce el cargo de organizador y secretario de las células comunistas de Salcedo y lo ha visto el día 20 del pasado julio desde las ventanas de la cárcel, portando una escopeta, con la cual al parecer trataba de hacer frente a la fuerza pública.15

			O informe emitido polo Concello afirmaba a súa boa conduta, a pertenza á Juventud Cultural de Salcedo e ignoraba antecedentes políticos.

			O xuíz instrutor, capitán Leonardo Enríquez, considérao como integrante dos grupos armados que baixaron a Pontevedra «sin demostrar que hiciera frente a la fuerza» e eleva consulta á superioridade sen efectuar auto de procesamento. A resposta da autoridade militar conclúe que incorreu nun delito de rebelión militar: «La confirmación de los indicios de culpa apreciados depende de que se demuestre o no en autos que obraron por su propio impulso como cabecillas, propagandistas o dirigentes o por el contrario como seducidos entre tantos pobres obreros españoles».

			Dítase auto de procesamento o 7 de setembro. Un dos resultandos deste auto pode ser un exemplo perfecto dos fundamentos nos que se baseaba a chamada «xustiza ao revés»:

			RESULTANDO: que el 20 de julio último, los elementos extremistas de esta Capital y de otros pueblos de la provincia, en relación con sus afines de toda España se levantaron en armas con el propósito de transformar el régimen social y político español, implantando el soviético y a tal fin se reunieron en la Alameda de esta Capital en las proximidades del Cuartel del XV Regimiento de Artillería Ligera numerosos individuos armados con el propósito de impedir que las fuerzas del Ejército salieran de sus cuarteles, declarasen el estado de guerra y malograsen sus criminales y antipatrióticos propósitos.16

			Tamén se afirmaba no auto que Genaro tiña ideas comunistas, que se lle atopara abundante correspondencia e documentación deste carácter e que fora visto pasando por diante do cárcere armado cunha escopeta. Procesan tamén o seu veciño Salvador Pastoriza García, de 26 anos, labrador.

			Diversas testemuñas declaran ao seu favor, entre elas o alcalde de barrio do Birrete e da Esculca, Benito Acuña Agulla (detido ao acabar o xuízo e morto por un sospeitoso suicidio no calabozo); tamén presta testemuño un relevante falanxista da parroquia, que apunta as ideas extremistas de Genaro pero xúlgao incapaz de cometer o menor acto de violencia, non sendo máis que «uno de tantos inducidos en la parroquia de Salcedo por los dirigentes extremistas» e que estaba case seguro de que non era secretario nin organizador da célula comunista.

			No relato dos feitos, o fiscal Hernán Martín Barbadillo pide pena de reclusión perpetua a morte. O consello de guerra contra Genaro e Salvador celébrase na tarde do 18 de setembro de 1936; presídeo o tenente coronel Francisco Lorente e actúa como defensor o alférez de artillería Félix de la Cuesta, que pide a absolución.

			A sentenza foi de pena de morte; afírmase que fora organizador dunha célula comunista, que estaba en comunicación directa con elementos comunistas de Tui, Ferrol e Asturias, que mantiña correspondencia con eles para organizar a revolución e que estas actividades tamén as levaba a cabo cando cumpría o servizo militar na Armada, pois nunha das cartas «vierte toda clase de conceptos injuriosos contra sus oficiales y Jefes».

			Genaro Estévez Posada e Salvador Pastoriza foron executados ás seis da mañá do 22 de setembro de 1936 no quilómetro 1 da estrada de Campañó (A Caeira) e enterrados no cemiterio de San Amaro.

			Tres días despois do fusilamento de seu fillo, Gumersindo Estévez preséntase no cuartel da Garda Civil para solicitar o pasaporte, pois desexaba embarcar cara ao estranxeiro en compañía de seu irmán Manuel. Ao pedir informes, atopan que fora presidente da sociedade de agricultores «afiliada a la Confederación Nacional del Trabajo» e participara activamente nos sucesos de xullo, aínda que este extremo non se podía precisar; seu irmán excitaba os veciños a que se afiliasen á sociedade e tamén era de tendencias esquerdistas. Estaban nunha posición económica «bastante desahogada», non se coñecía causa ou motivo para ausentarse de España e acaso fose para eludir a acción da xustiza.

			Foron detidos e estiveron presos na illa de San Simón. Por non resultar comprobados os feitos delitivos e por favorecelos a maioría dos informes e testemuños, acordouse o arquivo das dilixencias e saíron en liberdade o 10 de agosto de 1937, case un ano despois da detención.

			
Manuel García Filgueira

			Manuel García Filgueira nacera o 12 de febreiro de 1882 en Mourente, fillo de Benito e de Rosario, canteiro, dirixente agrario e sindical, militante do Partido Comunista. Fuxira tras o golpe de Estado, momento no que desempeñaba o cargo de alcalde de Pontevedra.

			O 18 de xullo de 1949 dirixe unha carta ao gobernador, na que lle explica que se ocultara e abandonara os que insistían en que debería facer fronte ao exército; dado o seu cargo, temía ser fusilado e, por temor a uns e outros, decidira continuar agochado, polo que supón que estaría procesado en situación de rebeldía. Solicita o indulto porque non tomara parte en ningún acto vandálico e indica que non se presentara antes por non ter coñecemento da «gracia concedida por nuestro invicto Caudillo».

			Interrogado o 2 de agosto, manifesta que o 20 de xullo se presentaran no seu despacho o interventor e o depositario para dicirlle que había grupos de xente pola rúa e que era mellor pechar as oficinas, cousa á que se negou; permanecera no despacho e, ao decatarse da saída do exército, estivera esperando por se se achegaba algunha autoridade militar para facerlle entrega da alcaldía «y como quiera que nadie se presentó con dicho objeto dejó la llave del cajón de la mesa de su despacho en cuyo cajón quedaban también las llaves de la Caja Municipal que tenía en su poder, escapándose por temor a que tomaran represalias».17

			Afirma que os primeiros días estivera oculto entre o millo e nas viñas preto da súa casa e, máis tarde, refuxiárase nesta ata a presentación. Nega que dese ordes para armar os municipais ou paisanos. Tanto o depositario Luis Limeses como o ex-xefe da policía municipal Santiago Gamallo declaran que non viran armar xente; este último afirma:

			Que no oyó que el Alcalde diese orden de armar a los paisanos y que con respecto al personal de la Policía Urbana no recibió orden directa alguna del mismo si bien le fueron entregadas unas escopetas de caza con objeto que los guardias pudieran defenderse en caso de ser atacados por los paisanos, cuyas armas le fueron enviadas del Gobierno Civil.18

			Pola súa parte, a Garda Civil, ademais de destacar a súa actuación política, considera que dirixira o movemento revolucionario desde o Concello e que arengara as masas, pero non tiña coñecemento de que tomara parte en actos de terrorismo nin calquera outro contra o Estado no tempo en que estivera fuxido: considérao persoa de boa conduta. A policía xulga como carentes de veracidade as afirmacións de que estivera agochado na súa casa, pois fixéralle infinidade de rexistros, ademais de non reunir condicións para ter unha persoa oculta; cualifícao de «clásico vividor de las organizaciones obreras». Sobre o lugar no que García Filgueira estivera agochado hai diferentes testemuños orais, a maioría contraditorios entre si: na casa do zapateiro Torres, na dunha familia da Seca, noutra de Salcedo, no convento dos franciscanos ou no das monxas de Santa Clara.

			Un dos principais represores da cidade e excompañeiro de corporación de García Filgueira, o deputado Víctor Lis, no ano 1936, afirmara sobre el o seguinte:

			Que el ex-Alcalde Manuel García Filgueira es el presidente de la federación obrera, desde la que ejercía medidas de persecución y represión contra los patronos que no se avenían a sus deseos, ordenando la tala de cepas, quema de pajares y otros atentados parecidos; este individuo es el propulsor y organizador del Comunismo en Pontevedra y se asegura que recibía subvenciones para su desarrollo, y ultimamente bajo la disculpa de que había recibido anónimos amenazadores para él, puesto de acuerdo con Alejandro Gama, había tramado el asesinato del declarante, del Eduardo Rodríguez, Bernardo López y José Ramón Gómez, que luego no fueron capaces de realizar; que armó a los empleados municipales, organizó desde el Ayuntamiento la resistencia a las fuerzas del Ejército, dispuso el asalto al cuartel de la guardia civil y mandó que los paisanos de las parroquias de este ayuntamiento vinieran a la Capital armados para atacar al cuartel de Artillería, de la guardia civil y demás fuerzas armadas reclutando para ello todas las células comunistas de Salcedo, Marcón, Mourente, Campañó, Geve, Lérez, Tomeza y otros pueblos; que no obstante haberse rendido ya el Gobernador Civil el Filgueira se hizo fuerte en el ayuntamiento, donde permaneció hasta que el Regimiento de Artillería disparó sobre la casa consistorial, momento en que se dieron a la fuga tanto el Filgueira como los demás que le acompañaban.19

			A súa situación penal era a de rebelde nas causas 356 e 978 do ano 1936 e na 720 do 1937.

			Un decreto auditoriado da autoridade militar da rexión condénao a dous anos de prisión e indúltao por aplicación do decreto de 9 de outubro de 1945.

			
Antonio Villaverde Hermida

			Antonio Villaverde Hermida nacera había trinta anos no lugar de Pidre na parroquia de San Vicente de Cerponzóns, concello de Pontevedra; solteiro, residía en Bueu, onde traballaba como chofer dunha camioneta de transporte de mercancías.

			Desde o 31 de agosto de 1936 estaba alistado como soldado na 2.ª compañía do Batallón de Voluntarios de Pontevedra, pois fora mobilizado como soldado de cota. O 21 de agosto, o inspector de policía Enrique Valls e os auxiliares Borrajo, Landín e Vizcaíno, tras o permiso do xefe do batallón, detéñeno. Os motivos que constan para a detención son:

			En el día 20 del pasado mes y con posterioridad a la declaración del Estado de Guerra condujo una camioneta llena de gente armada que se dirigía a esta Capital y fue obligada a retroceder desde Marín por las fuerzas del Polígono Janer. Dicho individuo era vocal de la Secretaría de propaganda de la Juventud Socialista de Bueu, y actuó en perfecto enlace con las organizaciones Marxistas de Bueu, Cangas y Pontevedra.20

			Daquela as xuventudes socialistas e comunistas xa estaban unificadas e Antonio levaba tempo militando no Partido Comunista.

			Tras a detención ponse en marcha a maquinaria xudicial militar para instruír a causa 970/36. En declaracións diante do xuíz instrutor, Antonio manifesta que o día 20 de xullo recibira un aviso telefónico para comunicarlle que debía presentarse coa camioneta no Concello. Ás seis da tarde levou no vehículo un grupo de xente desarmada cara a Pontevedra, pero deron volta en Mogor ao coñecer que se declarara o estado de guerra na capital. Deféndese das acusacións sobre a militancia política recoñecendo que, aínda que pertence á Juventud Socialista, «no tiene idea política determinada sin que esté conforme con las ideas socialistas ni comunistas».

			A súa liña de defensa foi desmontada con diferentes testemuñas: o alcalde de Bueu precisa, agravándoas, as acusacións e sinala que Antonio fora un dos dirixentes da recollida de armas en Bueu os días 19 e 20 de xullo; tamén afirma que cando conducira a camioneta a Pontevedra ía provisto dunha pistola. Ademais, interviñera na colocación dunha bomba na ponte de Beireses, na estrada de Pontevedra a Cangas. Non faltaron outras testemuñas de cargo que confirmaban as acusacións.

			O 17 de novembro de 1936 celébrase un consello de guerra en Pontevedra. O tribunal estaba presidido polo tenente coronel de infantería Rafael González; actuaban como vogais os capitáns da mesma arma Juan Cuerpo, Antonio Fontenla e Benito Pardo, e os de artillería Luis Sánchez Cantón e Manuel Casal. Exerce como poñente o tenente auditor Joaquín Otero Goyanes; de fiscal, o alférez habilitado Manuel María Puga y Ramón, e como defensor o capitán de artillería Rafael Reyes.

			Na representación teatral que eran aqueles xuízos, non facía falta que falasen as testemuñas de cargo e o fiscal renuncia a elas; de pouco vale o testemuño do seu patrón, que corrobora a incautación da camioneta, nin o acareo con outra testemuña que o acusa. Preguntado polo presidente do tribunal se tiña algo que engadir, Antonio contesta que «sólo tenía que decir que todas las acusaciones que se le hacen son falsas, sin que tenga más que exponer».

			Condénano a pena de morte por un delito de rebelión, coa agravante de perversidade, debida a «su destacada actuación revolucionaria y de sus antecedentes». Ademais, debe aboar 25 000 pesetas ao Estado en concepto de responsabilidade civil.

			Ás sete da mañá do 28 de novembro de 1936, no alto da Caeira, un piquete de forzas da Garda de Asalto mandadas polo tenente Antonio Vázquez Quitián executa a sentenza: Antonio recibe seis disparos, tres na rexión abdominal, dous na rexión torácica e un no pescozo, que determinan o colapso cardíaco que figura no certificado de defunción. Ese mesmo día dan orde de embargo dos seus bens para garantir o pago da multa.

			Outros membros da familia foron represaliados, algúns na posguerra, como veremos noutro apartado.

			Copiamos dúas cartas que Antonio dirixira a outro compañeiro, tamén chofer, o sindicalista Juan Manuel Gómez Corbacho,21 cando este estaba preso no cárcere de Pamplona tras ser detido e condenado polos sucesos revolucionarios de outubro de 1934. Non aparece a data, pero a referencia ao acto de afirmación republicana de Pontevedra permite situala no mes de abril de 1935: este acto tivo lugar o día 14 dese mes, no teatro Coliseum, patrocinado polas organizacións obreiras e agrarias e os partidos de esquerda. As dúas peticións máis destacadas foron a amnistía xeral e o restablecemento das garantías constitucionais. Do texto da carta tamén se desprende claramente a certeza da militancia comunista de Antonio e de Corbacho.

			Camarada tengo que decirte que el dia 14 del corriente hubo en Pontevedra un mitin de afirmación republicana en el que ablaron republicanos, socialistas, comunistas y galeguistas todos ablaron vien pero el delegado del P.C. estubo formidable cuando ablaba nuestro delegado o sea ablaba el P.C. el delegado del governador hubo de llamarle al orden alguna vez pero el publico puesto en pie y con el puño en el alto gritaba energicamente, entonces el delegado del governador quiso suspender el acto, pero no lo suspendió porque el publico protestó y Tafal le echó las manos entoces seguio ablando nuestro camarada pero tubo que limitar su discurso.

			Despues del acto se celebró una impresionante manifestacion que desde el teatro fueron acia el govierno civil, en donde prorrumpieron con vivas a Rusia y a Asturias; así que ya ves la emocion que abia ese dia en Pontevedra y asi fue en todo.

			Respecto a lo que me dices del P.C. si tiene mucho progreso pues mira desde Octubre se arreforzado bastante mas; aunque digan lo contrario nuestro P.C. se ba reforzando bastante, no te puedo ser más amplio en esto. […] Un saludo a tu manera para todos los camaradas que te acompañan en esa infernal prisión. Salud.

			Camarada me diras si te entregan las conservas que te mande o que acen con ellas.

			A continuación ofrecemos outra carta de data posterior:

			Estimado camarada: Salud. Recibi tu ultima carta y veo que aun te sientes mal pues lo siento de corazon, yo lo que te pido es que procures estar tranquilo pues a hora es el momento que ay que tener mas fuerza. […] Y siento no poder desde aquí constituirme en un Doctor y mandarte un medicamento para que tu no sufrieras nada; por lo menos mientras estuvieses a hi. […]

			Camarada estamos trabajando mucho para la propaganda electoral, y además tenemos el triunfo seguro, nadie podrá detener el Blóque Punpular anti fazcista ho mejor dicho el Bloque Obrero. […]

			Hoy estuve con tu compañera22 y con las niñas y estan bastante vien eso constituye una gran alegría para mi y para todos nosotros. Me dices en tu carta las molestias que nos causa atender con todo respecto a tu compañera y a las niñas, pues e de decirte por mi parte que no hay molestias posibles en cuanto atender a un acto humanitario y a de más es un dever de todo buen compañero en defender y ayudar con todas sus fuerzas a una familia de un hombre que caído en las manos de… autoritario de un poder que no es digno de… por defender un hideal. Por buscar una Sociedad mas sana.23

			
Mortes na noite. Os paseos

			
O paseo do concelleiro Alberto Martínez

			Setembro de 1936 foi un mes no que se produciron moitos paseos na comarca pontevedresa. Un deles tivo como vítima a Alberto Martínez Tiscar, avogado, funcionario do Goberno civil, secretario da Beneficencia Provincial, casado coa mestra Vicenta Hevia Marinas, irmá do que fora alcalde nas ditaduras de Primo de Rivera e Franco, Remigio Hevia. Alberto fora candidato monárquico polo distrito de Mourente, pero a toma de posesión fíxoa como agrario; posteriormente evolucionou cara a posturas centristas na órbita de Portela Valladares. Nos días posteriores ao golpe aparece como doador nunha das colectas patrióticas.

			A súa desaparición, nos primeiros días de setembro do 36, conmocionou a sociedade pontevedresa, tanto pola personalidade do desaparecido como polos rumores que circulaban sobre as circunstancias nas que se producira. As dilixencias xudiciais abertas, anos despois, polo xulgado militar da praza de Vigo sobre esta morte son unha fonte de información moi importante acerca do mecanismo empregado nos paseos e tamén sobre quen os decidía e executaba.

			O 12 de xullo de 1939, seu irmán Félix presenta unha denuncia ante o gobernador civil Manuel Gómez Cantos «teniendo en cuenta el alto espíritu de justicia del Gobernador a quien me dirijo». Félix Martínez Tiscar era un militante destacado de Acción Popular en Pontevedra, garda cívico nos primeiros momentos, «persona de intachable conducta moral, pública y privada; de filiación derechista, afecto a la Causa Nacional» e desempeñaba o cargo de delegado da Caja Regional Gallega de Previsión Social y Subsidios familiares. Nesta denuncia, moi emotiva, dá conta dos rumores estendidos pola cidade sobre a desaparición do seu irmán e apunta a determinadas persoas como indutoras do crime.

			Un día en la noche del 5 de septiembre de 1.936, se personaron en la casa donde vivía mi llorado hermano ALBERTO, Abogado y Secretario de la Beneficiencia Provincial, un grupo de hombres, entre ellos figuraban del Benemérito Cuerpo, y le requirieron para que se trasladase a Pontevedra, pues le llamaba el Gobernador Civil, a la sazón Teniente Coronel Sr. Macarrón y Piudo. Se resistió en los primeros momentos a salir de casa, teniendo en cuenta lo avanzado de la hora, pues pasaba de las once de la noche, pero al darse cuenta que en el grupo que lo requería se encontraba la Guardia Civil, que era para él, como lo es para todos los españoles honrados, el máximo prestigio de seguridad personal, abandonó su domicilio para acompañarlos. No quiso abandonarlo su amantísima esposa y se decidió a formar parte también de aquel grupo que invocaba una orden del Sr. Gobernador Civil para sacarlo de casa y no volver más a ella.–Y desde aquella noche de desgracia para mi y para los suyos, no volví a saber más de mi hermano.– Puse mi empeño en saber su paradero, y lo supe cuando personado en la Comandancia de la Guardia Civil, el Sr. Velarde y Velarde, Jefe de esta Comandancia, me manifestó que «no buscase a mi hermano, pués tal vez no dejase rastro».–Pero se equivocó el Sr. Velarde.–Los ayes y gemidos de los que atados y sin estar totalmente muertos fueron arrojados al mar, entre los que se encontraba mi pobre hermano fueron los encargados de decir cual había sido su triste suerte.–Las playas de Bueu y sus vecinos con una minuciosa investigación pudieran acaso patentizar esta dolorosa manifestación.– Y ni siquiera se le permitió el cumplir como todo cristiano ansía, cuando la muerte le llama al mundo de la verdad.–Ni un confesor para absolverle sus faltas cometidas con Dios.– Y despueś de esta tragedia marchan voluntarios dos de sus hijos a luchar por Dios y su Patria.–Y en esta sagrada lucha cae uno de ellos víctima de la aviación marxista.– Se llamaba también como su padre, Alberto, acaso fuera él el encargado de que una vez terminada la guerra interesar al propio Generalísimo el que le dijese donde se encontraba su padre y se exigiesen responsabilidades, si las había, por su triste destino.–Ya que la Providencia no quiso dejar que él fuera el encargado de hacer llegar la petición antes dicha a nuestro Caudillo, quiero hacerlo yo por mediación de su digno representante en esta Provincia.24

			Desde a comandancia da Garda Civil emiten un informe que fai referencia á inexistencia de antecedentes do caso, segundo unha afirmación do capitán Bernal.

			Nun escrito, datado o 27 de setembro de 1939, o xeneral xefe da rexión militar ordena ao xuíz militar da praza de Vigo que instrúa unha «breve información» para esclarecer o feito denunciado.

			Meses máis tarde, Félix Martínez ratifícase na denuncia e amplía os datos sobre quen podería ter máis información: os «cívicos» Manuel Mirón e Avelino Fraga xunto co tenente coronel Velarde, así como o exalcalde da Ditadura e conserveiro no Grove, o Sr. Álvarez.25

			Joaquín Álvarez declara que, cando se presentara a Velarde para pedirlle explicacións por retirarlle o carné de «cívico», o comandante atallouno bruscamente dicíndolle: «retírese Vd. inmediatamente si no quiere que se le pasee como a Alberto Martínez».

			O xuíz instrutor toma declaración a diversas persoas. Manuel Mirón Vázquez «o Cheira», ferreiro, garda cívico, domiciliado en Mourente, nunha primeira declaración manifesta descoñecer o asunto, agás o feito da desaparición. Pero Félix insiste e comunícalle ao instrutor que Mirón lle dixera que non culpase a ninguén da morte de seu irmán e si unicamente a Víctor Lis.

			Un mes despois, o 24 de novembro de 1939, logo de recibir garantías de protección polo xuíz, xa que tiña medo de que o matasen («tuvo el juez informante la necesidad de asegurarle que nada le pasaría, toda vez que mantuvo una resistencia obstinada en prestar declaración porque temía, lo matasen si declarase la verdad»),26 Mirón rectifica e manifesta que, atopándose no cuartel da Garda Civil ao que estaba adscrito, foi requirido polo daquela comandante xefe accidental Velarde, que estaba acompañado polo gobernador civil tenente coronel Ricardo Macarrón e o exdeputado Víctor Lis, e quedaron fóra do despacho outros destacados «cívicos» como Bernardo López, José Ramón Gómez e Calixto Posada.

			Que el comandante Velarde le dijo «oye Mirón hay que ir a buscar con una pareja a Alberto Martínez y de este que no quede ni rastro porque sinó ya sabes lo que te pasa, te fusilo. […] Que cuando el dicente salía con la camioneta acompañado de dos guardias Civiles y Cívicos, D. Víctor Lis Quibén acercándose al dicente le dijo «ya has oído lo que ha dicho el Comandante, que no quede rastro de Alberto Martínez y ten mucho cuidado con lo que dices y que nadie se entere de esto». Que el coche-camión llegó por Marín a Bueu y que allí se presentaron en el Cuartel de la Guardia Civil, incorporándose otros guardias y conduciendo a los detenidos a un monte, donde fueron fusilados, y después de haberlos ejecutado se volvieron a cargar la camioneta los cadáveres, siendo arrojados al mar muy retirados de la playa.27

			Preguntado polos motivos do asasinato, afirma que Martínez Tiscar era un home coñecidísimo e que politicamente era acomodaticio, que derivara da monarquía ao socialismo, pasando pola masonería, da que tiña ou debía ter secretos, toda vez que

			fué protegido del General de Artillería Sr. Iglesias, que era Masón al decir de las gentes y que debía saber que el Sr. Macarrón lo era también, según se decía y esto unido a que debía de tener conocimiento de muchas cosas serias relacionadas con los Masones, estimando el dicente que esto, unido a rivalidades políticas fué la determinante de la desaparición de Alberto Martínez.

			Preguntado por se sabía se Víctor Lis cometera algunha outra clase de abuso de autoridade, di que o ignora, pero que as visitas frecuentes ao cuartel «las estima como determinantes de las determinaciones de los Sres. Macarrón y Velarde».

			A gravidade das acusacións e a importancia dos acusados seguramente influíron na decisión que toma o xuíz militar de oficiar a comandancia da Garda Civil para que «protega y tenga bajo custodia de dependientes de su autoridad al testigo Manuel Mirón Vázquez, por si fuera objeto de algún atentado personal».

			O tenente coronel Velarde, que nestes momentos xa estaba destinado en Tenerife, lembra a Martínez como «muñidor» de eleccións, pero non lembra os feitos polos que lle preguntan debido a que naqueles días se efectuaran multitude de detencións.

			O capitán de complemento de sanidade e xefe «cívico» Víctor Lis declara que «es voz popular y que está en la conciencia de todos» que Alberto Martínez fora detido, xunto con outros individuos, por unha parella de gardas civís, e que desapareceran sen ter novas deles. Non lembra a reunión citada por Mirón. A Alberto Martínez acúsao de irregularidades económicas na súa xestión, de manobrar nas eleccións para dar o triunfo ao Frente Popular e tamén de masón, ao igual que se dicía de Macarrón; por último, afirma que era de rumor público que estaba en intelixencia con Magdalena,28 de Cerponzóns, para facer voar unha ponte na estrada de Santiago.

			Manuel Bernal, capitán da Garda Civil, logo de reiterar o carácter flutuante de Martínez Tiscar en asuntos políticos, afirma dunha «manera rotunda y categórica que el triunfo de las izquierdas en esta provincia, se debe única y exclusivamente, a los manejos y falsedades cometidos por Alberto Martínez». Tamén declara que Martínez se ofrecera para a Garda Cívica e fora expulsado do cuartel, de «forma descompuesta», por Velarde.

			A comisaría remite un informe sobre Víctor Lis no que aparece un moi interesante parágrafo sobre as responsabilidades de Lis en relación coa actuación dos «cívicos»:

			En la intervención y detención de personas como asimismo en la desaparición de alguna de ellas, no consta en esta Comisaría sea el Sr. Lis responsable de las extralimitaciones que hayan podido cometer los Guardias Cívicos de esta Capital, ya que esta fuerza estaba controlada por la Guardia Civil, cuya jefatura ostentaba por aquel entonces el Sr. Velarde comandante de dicho Instituto.29

			No informe emitido polo xuíz militar, tenente coronel Luis de Vicente Sasiaín, atopamos un significativo parágrafo, no que se recoñece a existencia de actuacións reprobables nos primeiros momentos tras o golpe:

			la descripción de los hechos hace, al describir la conducción de los detenidos y la ejecución de los mismos, realmente resulta un cuadro, en el que no es posible detenerse, sin la pertinente consideración, poco grata para el informante; pero, en sus albores la guerra, desatadas las pasiones y la necesidad de deslindar los campos, manteniendo segura la acción del Ejército, a no dudar se llegó al desafuero, que ahora, en los momentos actuales, victoriosas las banderas, hace salir los hechos de los límites de la figura que pudiéramos llamar racional, pero que, en aquellos momentos constituyó un medio de salir adelante, aún cuando el procedimiento haya sido poco edificante.30

			Recoñece a imposibilidade de aclarar máis os feitos dada a pasividade e o silencio dos que puideran intervir e cualifica a actuación de escabrosa.

			Das distintas declaracións podemos deducir o sucedido: un grupo de «cívicos» e unha parella de gardas civís achéganse á casa de verán de Alberto Martínez no Covelo (Poio), aseguran ter ordes de levalo diante do gobernador; a muller pide a un dos gardas «cívicos» que se identifique e este contéstalle que se chama «Perico de los Palotes»; con receo, pero confiando en que un garda civil (Evaristo Cid Lozano) lles manifestara que xuraba polo seu honor que non lle pasaría nada, diríxese a Pontevedra no seu coche acompañado pola muller e os fillos, e, ao chegar á ponte da Barca, lévano detido, non permitindo que o acompañe a súa dona. En compañía doutros detidos foi conducido cara a Bueu, alí uniuse a eles un grupo de falanxistas e, nun descampado, fusílanos e embárcanos nunha lancha para fondealos no mar. Tempo despois aparece un cadáver nunha praia de Beluso (Bueu), a súa dona recoñéceo coma se fose o de Alberto Martínez e instrúese polo xulgado da capital o sumario 336/36, sobresido pola Audiencia o 5 de febreiro de 1937.31

			Os participantes no paseo foron unha parella de gardas civís e un coñecido grupo de «cívicos» e falanxistas habituais neste tipo de sucesos: Mirón, José Estévez «o Raña», Avelino Fraga «o Chalán» e falanxistas de Lalín e Vilaboa, entre outros.

			O auditor, Hernán Martín Barbadillo, logo de examinados os informes, emite o seguinte ditame:

			Apareciendo de la presente información que los hechos que en ella se enjuician revisten notoria importancia tanto por la calidad y significación de las personas que en ellos han tenido participación como por la naturaleza de los mismos y tiempo en que fueron realizados que se remontan a los primeros días del Alzamiento, es de opinión el Auditor que suscribe que pudiera V.E. elevar esta información al Consejo Supremo de Justicia Militar como ya V.E. lo acordó en algún otro asunto por si dentro de sus facultades estima oportuno el dictar normas a V.E. para su tramitación, así como respecto a aquellos procedimientos que de índole semejante al presente se han iniciado en esta Región, o por si dada la repercusión que el enjuiciamiento de tales hechos pudiera tener en la opinión pública estimase dicho Alto Tribunal que mereciese dar cuenta de ellas al gobierno de S.E. el Jefe del Estado.32

			Nun escrito datado o 10 de xullo de 1940, o instrutor, logo de recoñecer que, sen xénero de dúbida, a desaparición obedeceu a «medio violento y a virtud de órdenes emanadas del Cuartel de la Guardia Civil», afirma que

			tenidas en cuenta que las declaraciones prestadas por los supuestos inculpados responden a una negativa pertinaz en la que habilmente diluyen la responsabilidad que pudiera alcanzarles, el Juez Informante, aún estimados los hechos acusatorios no se siente en plena conciencia con elementos de juicio suficientes a definir tales responsabilidades.

			En consecuencia, eleva o caso á superioridade. O ditame final do auditor remata cun considerando verdadeiramente significativo:

			CONSIDERANDO: Que no resulta debidamente justificada la perpetación de delito alguno no obstante haber apurado el Instructor la investigación sumarial para lograrlo. Visto el num. 2 del artículo 538 del Código de Justicia Militar. Es procedente que V.E. acuerde la elevación a causa de esta información que se designará con el num. 440 del corriente año sobreseyéndola provisionalmente volviendo lo actuado a su instructor para diligencias de cumplimiento.33

			Unha serie de engadidos feitos á man e de borróns cámbianlle totalmente o sentido á primeira parte deste parágrafo para quedar do seguinte xeito:

			CONSIDERANDO: Que aun cuando resulta debidamente justificada la perpetación del delito, no obstante haber apurado el Instructor la investigación sumarial para lograrlo, no puede concretarse responsabilidades a exijir contra persona determinada.

			O capitán xeral ordena a elevación a causa e o sobresemento provisional.

			Diversa documentación existente en procedementos xudiciais militares34 confirma sen ningunha dúbida a existencia dunha saca colectiva de detidos no cárcere provincial na noite do 5 de setembro de 1936. Oficios do inspector provincial de prisións, Fernando Lago Búa, dirixidos aos directores das prisións de orixe e destino do suposto traslado (Pontevedra e Caldas de Reis), así como outros que daban conta do cumprimento das ordes ao comandante militar e ao delegado de Orden Público, testemuñan a orixe das decisións e os trámites burocráticos seguidos. Non faltan tampouco as falsas xustificacións das desaparicións asinadas polo comandante Velarde. Próbase así que, nesa noite, foron conducidos a Bueu, xunto con Alberto Martínez, os seguintes presos: Andrés Rey Rey, Francisco Fernández Blanco, Luis Abilleira González, Alfonso Rodrigo Méndez, Carlos Varela,35 José Fares Fidalgo, Vicente Guillén Biel,36 Maximino Alonso Comesaña e Manuel Pedreira Pazos.

			
Violencia na Illa de Arousa

			Na Illa de Arousa tiñan moita presenza o Partido Socialista, a CNT e outras forzas de esquerda. Sobre os seus afiliados e dirixentes levouse a cabo unha forte represión, tanto a través de consellos de guerra como de xeito extraxudicial.

			A causa máis importante contra veciños da Illa é a 836/36; nela acúsase a Antonio Padín Figueiras, José Besada Nieto, Juan Rial García, Benito Allo Cores e Narciso Suárez Lojo; declaran en rebeldía a Avelino Fuentes García, Luis Bóveda, Celso Callón e Manuel Abrún Alcalde. Para outros membros do grupo, como José Búa Laredo, Luis Castro Lojo, Juan Sanes Otero e Francisco Vázquez Vázquez, ditaron sobresemento, pois xa foran eliminados mediante paseos.

			A sentenza considera probado que os dirixentes da agrupación socialista da Illa trataron por todos os medios de recrutar persoal e material co que facer fronte ás «tropas de España». Para conseguilo mobilizaron paisanos, que, «mediante violencia y coacción», rexistraron domicilios e requisaron armas e explosivos. Os «elementos revolucionarios» acordoaron a Illa sen permitir a saída de ningún dereitista e refuxiaron alí «cabecillas de la revolución marxista», como Luis Rufilanchas,37 Elpidio Villaverde e Manuel Corbacho; algúns deles fuxiran ao estranxeiro.

			A José Besada Nieto considérano xefe dos grupos armados e encargado de distribuír as forzas para repeler un posible ataque á Illa por parte do exército; ademais, distribuíra dinamita, requisara armas e fora fundador do «sindicato marxista» na localidade. Acusacións semellantes fixéronse contra Narciso Suárez Lojo, a quen lle engadían a de transportar dinamita e bombas para os «grupos revolucionarios» que se atopaban nos montes de Lobeira e Xiabre. Juan Rial e Benito Allo fixeran gardas e requisaran armas, que abandonaran ao coñecer que desembarcaban as tropas para declarar o estado de guerra. A Antonio Padín vírano participar na requisa de armas a dereitistas.

			Dítase sentenza o 3 de marzo de 1937: condena a morte para José Besada e Narciso Suárez, que serían executados o 17 de abril daquel ano na avenida de Bos Aires, cadea perpetua para Juan Rial e Benito Allo e 12 anos e un día para Antonio Padín.

			José Búa Laredo, albanel, socialista, aparecera asasinado en Estribela o 4 de decembro do 36. A Luis Castro, mariñeiro, 25 anos, afiliado á UGT, aplicáronlle a lei de fugas en Vilanova de Arousa o 9 de xaneiro de 1937. A información sobre a morte de Francisco Vázquez e Juan Sanes aparece baixo o modelo, tan repetido, dos informes asinados polo comandante Velarde:

			Al ser conducidos en la noche del día 24 de Noviembre último desde la Cárcel de esta Capital a la de Puentecaldelas los presos Francisco Vázquez Vázquez y Juan Sanes Otero, al llegar al kilómetro tres de la carretera que desde esta Capital conduce a la indicada Villa, se dieron a la fuga, por lo que la fuerza conductora les dio las correspondientes voces de alto y como no obedecieron hizo uso de sus armas causándoles la muerte, siendo conducidos sus cadáveres al depósito del cementerio de esta localidad.38

			Ese día tamén pasean, aínda que non aparece no informe, a Antonio Sanes Otero, irmán de Juan.

			Esteban Picón Conde era zapateiro e tiña o alcume de «o Chosco»; natural de Santiago, vivía na Illa de Arousa. Persoa significada da esquerda, tras o golpe militar fuxiu á Coruña, pois as actuacións da Garda Cívica naquela localidade non facían presaxiar nada bo e temía que o matasen.

			Os «cívicos» detiveron durante dous días a Encarnación, moza de Esteban, para premela e obrigala a dicir o seu paradoiro, pois decatáranse de que fora visitalo á Coruña, aínda que ela mantiña que non chegara a velo. Unha noite leváronlle unha gabardina do mozo dicíndolle que xa o detiveran e, na planta baixa do cuartel, comezaron a dar golpes e berros semellando que estaban a mallar nel. Ao día seguinte, o xefe «cívico» deixouna marchar ordenándolle que primeiro fose á misa.

			Un grupo de seis «cívicos» e falanxistas contrataron un coche en Vilagarcía e dirixíronse á Coruña; no cuartel da Garda Civil coruñés recolleron a Esteban e emprenderon o regreso; como choraba e se queixaba de que as esposas lle apertaban, dicíanlle que perderan as chaves e cantábanlle o enterro. Pararon en Santiago e, a petición do chofer, déronlle a Esteban un bocadillo e unha gaseosa. Á unha da madrugada chegaron a Vilanova e embarcaron cara á Illa.

			Xa na Illa, levaron a Esteban, atado e ensanguentado, polas casas de dúas mulleres das que fora mozo; unha delas, a citada Encarnación, conta que o 23 de setembro entraron no seu domicilio sete «cívicos» que levaban a Esteban coa roupa desfeita e a cara ensanguentada, algúns «cívicos» cantaban e o xefe preguntoulle á moza que quería que fixesen con el. Picón, chorando, pediulles que non o maltratasen máis e que o puxesen en prisión toda a vida; o xefe «cívico» Benito Figueiras contestoulle que o poñerían nunha prisión para toda a vida, pero baixo terra, e da que non sairía máis. Paseárono esposado pola vila nunha macabra procesión na que o obrigaban a cantar as coplas que, segundo parece, cantara Esteban nun dos carnavais e que aludían ao xefe dos «cívicos»; os gritos foron escoitados en toda a illa. Diante dun cruceiro mandárono rezar e atravesárono cunha baioneta, levárono á praia do Aguiúncho e, contra as catro da mañá, rematárono a tiros; a continuación afondárono no mar, a tres quilómetros da costa, atado a un poste de pedra.

			Santiago Otero Pouso «Pajares» emigrou á Arxentina no ano 1921. Alí traballou nos xacementos petrolíferos de Comodoro Rivadavia ata 1923; en 1931 adquire a nacionalidade arxentina. En 1932, aducindo enfermidade da súa dona, pide licenza e trasládase a España. No país suramericano naceran as súas fillas Juana e Dora.

			Na Illa de Arousa participa na intensa actividade política do momento e, en outubro de 1934, detéñeno e procésano co resultado de sobresemento. O motivo foi o sucedido na Illa naquelas datas: estoupido de bombas e proclamación da república independente. Nunha animada reunión celebrada nunha taberna, nomearon o Goberno da república local, seguindo o exemplo de Cataluña. A Santiago Otero adxudicáronlle o posto de presidente; o dono da taberna, Juan Otero, correspondente do semanario socialista pontevedrés La Hora, aparecería como ministro de Propaganda. Aquela lista de cargos, plasmada nun papel de estraza,39 foi intervida polas forzas policiais e traería tristes consecuencias no futuro.

			Santiago Otero, na defensa dos seus dereitos laborais, tivera un enfrontamento cos armadores con quen traballaba, chegou a denuncialos e foron condenados a pagarlle 450 pesetas de indemnización; os armadores déronlle largas ao pago e esperaron a ocasión do desquite.

			Tras o golpe do 20 de xullo comezou a represión na Illa da man de falanxistas e, principalmente, da Garda Cívica, na que tomaran acomodo algúns antigos militantes da esquerda. Santiago foi chamado ao cuartel dos «cívicos» e alí foi ameazado de morte e obrigado a entregarlles aos armadores o oficio coa sentenza do preito.

			Na madrugada do 20 ao 21 de setembro, contra as once e media da noite, soaron uns golpes violentos na porta e nas ventás da casa de «Pajares»; a pregunta sobre quen chamaba foi contestada coa palabra «España» e a ameaza de derrubar a porta se non lles abrían. A dona de Santiago, Josefa Arís, medio espida, abriulles e entraron dous «cívicos» aparentemente borrachos. Sen facer caso das súplicas da muller, arrebátanlle dos brazos unha filla de dous meses e tírana de mal xeito sobre unha cama. Sacaron a Santiago sen darlle tempo a vestirse totalmente e pecharon a porta por fóra. A familia escoita os berros de despedida do preso e un disparo.

			Diversas testemuñas contan que o levaran ao cuartel, onde o interrogaron para que dixese quen fora con el colocar unhas bombas na casa de Emilio Nieto, pero «Pajares» negouse a responder; ao mesmo tempo, están detidos no cuartel Juan Chaves e Francisco Diz, que sofren unha fortísima malleira. De madrugada sácano do cuartel, mátano e fondéano. A un mariñeiro que volvía á casa prohíbenlle o paso pola zona e agóchase nun canaval; outro veciño contempla o paso da comitiva axexando pola ventá; ambos puideron testemuñar o sucedido.

			Ao día seguinte, a sogra de Santiago tenta coñecer o paradoiro do xenro e a resposta que recibe é a de que o levaran a Pontevedra, pero non aparece por ningunha parte.

			O 11 de outubro (outras fontes apuntan que foi o 6) aparece un cadáver flotando na praia dos Testos e vai xente velo, incluso os nenos da escola; o pequeno tamaño da pedra atada ao pescozo non impedira que flotase; avisado o xefe da Garda Cívica, Benito Figueiras, afasta a xente do lugar e, acompañado de dous «cívicos», collen a barca dun pescador, atan á cintura do cadáver un poste de pedra máis grande (outra versión, pouco crible, conta que lle abriran o ventre e o encheran con pedras) e fondean de novo o cadáver mar adentro.

			Os feitos quedarían como un paseo máis dos moitos sucedidos naqueles días de non ser por dúas circunstancias: a condición de súbdito arxentino de «Pajares» e o encarceramento e inicio de actuacións, que trataremos deseguido, contra membros da Garda Cívica polos seus abusos.

			Case un ano despois do sucedido, o 30 de xuño de 1937, Josefa Arís, superado en parte o medo, presenta un escrito no consulado da Arxentina en Vilagarcía no que denuncia o «asesinato cruel y completamente injustificado» do seu home; este escrito vai avalado tamén coa sinatura de dúas testemuñas: Francisco Vázquez e Juan Santiago. Josefa evita mencionar nada relativo a motivacións políticas e apunta a unha vinganza polo preito cuns armadores. Remata o escrito sinalando que coa morte do seu home

			he quedado abandonada a la caridad pública, con cinco hijos todos menores, el menor de 1 y el mayor de 15 años de edad, y es por esto y por la convicción que abrigo del espíritu justiciero que anima todos los actos de la España Nacionalista, que solicito su patrocinio para pedir se haga justicia a fin de que mis hijos sepan que su padre fué una víctima de las pasiones humanas y no de la justicia.40

			Ábrense dilixencias informativas das que se encarga o alférez da Garda Civil Mariano Crego, que, aducindo causas variadas, deixa sen interrogar os presuntos indutores e culpables e diversas testemuñas. Porén non se esquece de consignar que Santiago Otero se dedicaba á propaganda «en sentido marxista» e que, nos sucesos de outubro, figuraba nun Goberno da Illa como ministro de Gobernación dando con isto proba «de sus ideales extremistas». Tampouco deixa de manifestar a condición de antigos socialistas e militantes de esquerdas, antes do golpe militar, dos «cívicos» presuntamente implicados nos feitos. Conclúe que a morte de «Pajares» «se presume que sea un acto puramente por venganzas personales».

			Por estes feitos e outros de semellante gravidade foron procesados o xefe e varios compoñentes da Garda Cívica; este procesamento tivo lugar o 28 de xuño de 1937, tras unha serie de denuncias á autoridade militar.

			Nun principio, as investigacións comezan como dilixencias para pescudar as irregularidades na actuación do xefe da Garda Cívica da Illa de Arousa e dez máis e, posteriormente, abriuse a causa 1020/37.

			Iníciase o procedemento o 25 de maio de 1937 por orde do comandante Óscar Boan, delegado de Orden Público da provincia, que procede ao nomeamento dun cabo da Garda Civil de Vilagarcía para a tramitación dunha información relacionada coa clausura da taberna e café de José Agra.

			Ese mesmo día presta declaración Benito Figueiras Silva, industrial, 46 anos, xefe da Garda Cívica da localidade. Confirma que o 15 de agosto de 1936 o café fora clausurado por forzas da Garda Civil e milicianos de Falange mandados polo tenente de carabineiros; posteriormente, Benito Figueiras clausurou a taberna anexa por indicación do citado oficial. Os motivos da clausura eran a condición de destacado elemento marxista que tiña o propietario e que alí se reunían diariamente os máis destacados extremistas, polo que estaba considerado o local como unha continuación da casa do pobo. José Agra estaba detido en San Simón.

			Benito era xefe da Garda Cívica desde o 19 de setembro41 de 1936 baixo as ordes do comandante militar de Vilagarcía coronel Múgica, ata ese momento exercía de subxefe; estaba acompañado duns cantos «vecinos honrados y adictos a la Gloriosa Causa Nacional» que sempre desempeñaran o seu labor co beneplácito de autoridades e veciños pero que, desaparecido o perigo dos primeiros momentos, «fueron poco a poco olvidándose de los que habían salvaguardado sus vidas e intereses».42 En maio de 1937, a delegación de orde pública de Vilagarcía césao, dun xeito que considera arbitrario. Desmente que houbese subtraccións con ánimo de lucro e afirma que o que se recollera fora enviado a Pontevedra á comandancia da Garda Civil como aguinaldo dos combatentes dese corpo. Atribúe a manexos políticos a súa destitución.

			Teresa Martínez Ozores, muller de José Agra, manifesta que, desexando alugar o edificio, obtivera a autorización para levantar a clausura e, cando o fixo, acompañada das autoridades, observou completamente desvalixado o interior e a desaparición de todas as botellas; comprobou tamén a falta de 4 625 pesetas que tiña debaixo dun colchón. Visto o sucedido, non se fixo cargo do local e levantouse acta.

			O médico Manuel Martínez considera a Figueiras persoa de orde e afiliada a partidos de dereitas, pero fai notar que, ao seu xuízo, procedeu con excesiva enerxía nalgunha das intervencións. Asegura que, tanto nas milicias falanxistas como nos «cívicos», existían algúns elementos que, polos seus antecedentes, conviría excluír.

			O cura, Manuel Otero Gómez, afirma que o trato con el era afectuoso e, segundo rumores, «aconseja y hasta coacciona al vecindario para que concurra al Santo Sacrificio de la misa».

			O comandante Óscar Boán, tras as dilixencias efectuadas, considera que Figueiras fora en todo momento un entusiasta do Movimiento Nacional. Algunhas persoas considerábano excesivamente enérxico, pero, ao principio, fora unanimemente aplaudido, sen dúbida polo excepcional estado de anarquía existente. Sobre as subtraccións e requisa de botellas que se realizaran no establecemento de Agra e noutros, parece ser que o recollido fora enviado a Pontevedra con destino á fronte de combate. Fai notar que a denuncia contra Benito e a orde de cese as redactara a mesma persoa, o concelleiro de Vilagarcía Emiliano Porto, e chama a atención sobre este extremo por se houbese usurpación «de facultades que no sean de su incumbencia».

			Nunha denuncia ante o tenente coronel xefe de milicias de Pontevedra, un grupo de veciños de todos os sectores sociais da Illa denuncia que Figueiras posúe un carácter e temperamento «violento y pendenciero» e que, como xefe da Garda Cívica, se sente

			investido de una desmesurada autoridad, que en él resulta trágico-bufa por lo disparatado y bárbaro de sus actuaciones que se manifiestan en confusa amalgama de vesania de malvado, ridícula vanidad monomaníaca y peligrosa inconsciencia de perturbado. […] su evidente desequilibrio mental le impulsa a obrar en forma que representa ya una inquietud y un peligro para la tranquilidad y la paz de todos los que vivimos supeditados a su arbitraria y omnímoda autoridad que por incomprensibles causas, prevalece en contra de la unánime repulsa y profundo disgusto de todo el vecindario de este pueblo.[…] Impone caprichosamente, invadiendo lo legislado sobre leyes de trabajo, horarios y normas en fábricas y barcos pesqueros, obliga a los marineros a ceder parte de sus productos con pretexto de suscripciones a favor de milicianos y cívicos; clausuró por su cuenta y sin levantamiento previo de inventario, establecimientos que ahora aparecen saqueados, y en fin, exige de los propietarios de bodegones donativos de alimentos y bebidas que luego consume en francachelas en compañía de amigos y compinches.43

			Conclúen afirmando que tiña atemorizados todos os veciños da Illa e piden a destitución.

			Un dos fabricantes de conservas asinante da denuncia manifesta que entre o pobo se di que Figueiras e outros deron morte a un tal «Pajares»

			despues de haberle arrastrado por las calles y que tiró su cadáver al mar. Como pocos días despues saliera el cadáver en la playa llamada de Testos, acudió mucha gente a verle, yendo incluso los niños de las escuelas […] BENITO FIGUEIRAS acompañado de su hermano ELISARDO, metió el cadáver en una dorna, y despues de taparle el rostro y atarle una piedra al cuello, volvieron a tirarle al mar.44

			Tamén din no lugar que mataran a «o Chosco». Segue relatando actuacións irregulares do xefe cívico e informa sobre os antecedentes dalgúns dos compoñentes das milicias, varios deles antigos socialistas.

			Outro fabricante manifesta máis actuacións, como o maltrato a unha muller para obrigala a ir á misa e a petición, armado dun vergallo, de elevación de salarios na fábrica do declarante. Un industrial relata como Benito entrou nunha taberna na que estaban uns mariñeiros, algúns acabados de chegar do mar e outros que foran á misa á primeira hora: o xefe da Cívica preguntou se aquilo era a misa e engadiu «ahora va a salir el Cristo» e comezou a mallar en todos, expulsándoos do local.

			Declaran numerosos fabricantes e todos coinciden en sinalar a petición que fixera Benito de aumento de soldos para os traballadores. O médico Manuel Martínez declara que Figueiras e outros «cívicos» deran unha malleira a Enrique Rial, producíndolle graves lesións pulmonares das que seguía enfermo. Outra testemuña cita tamén como golpeados a Francisco Diz e a Juan Chaves: o primeiro continuaba enfermo e o segundo non puidera traballar varias semanas.

			Sobre a creación e control das Gardas Cívicas é interesante unha comunicación do tenente coronel Numeriano Mathé, xefe provincial de milicias, dirixida ao comandante instrutor

			que la fecha en que fué autorizada la creación de la Guardia Cívica en la Isla de Arosa […] tenga a bien interesarlo de la Comandancia de la Guardia Civil, toda vez que al iniciarse el Glorioso Movimiento Nacional era esta quien controlaba la Guardia Cívica, extendía los correspondientes carnets, nombraba Jefes para la misma etc., etc.45

			A Benito Figueiras detivérono e ingresou no cárcere de Pontevedra o 17 de xuño de 1937. O 28 de xuño, o instrutor considera que o xefe da Garda Cívica

			intervino en el secuestro y circunstancias que determinaron la muerte del vecino de la Isla ESTEBAN PICÓN (a) El Chosco y en las de la desaparición del cadáver del mismo, como asimismo en las de otro apodado PAJARES, […] en los malos tratos inferidos, entre otros a ESMERALDA CANEDA, JUAN CHAVES, FRANCISCO DIZ y ENRIQUE RIOS [sic], produciendo a este lesiones graves; imposición de tributaciones arbitrarias a los vecinos; en las coacciones sobre normas de trabajo; en el quebrantamiento de la clausura de locales cerrados gubernativamente y en el saqueo de estos mismos locales.46

			Procesan a Benito Figueiras como autor e a Juan Dios Dios, Elisardo Figueiras Silva, Emilio Nieto e Albino Otero como encubridores dos delitos.

			O día 3 de xullo morre Enrique Rial como consecuencia das lesións producidas, pois os médicos Martínez e Legeren xa certificaran que «siendo su estado de tuberculosis aguda gravísima; estado que tiene relación íntima con los traumatismos descriptos anteriormente, que tuvieron que influir bien provocando lesiones primitivas en un individuo sano, ya agravando lesiones…».47

			Sobre o pasado político de Benito Figueiras informa a alcaldía de Vilagarcía:

			parece ser que en un principio fué socialista; más tarde perteneció al Partido radical siendo Interventor representante de este Partido […] Al estallar el Glorioso Movimiento Nacional simpatizó con el mismo y fué Falangista; y por último ingresó como Guardia Cívico.48

			Figueiras, na indagatoria do 28 de xuño, respecto ás acusacións de malos tratos a veciños, nega que participase neles e atribúeos aos «cívicos» baixo o mando de Emilio Nieto; recoñece que foran buscar a Picón e que un xefe (non sabe se era do exército ou da Garda Civil da Coruña) lle dixera que llo entregaba pero coa condición de que «lo pasease a fin de que no lo volviera a ver más». Na morte de «Pajares» tampouco interviñera, aínda que recoñece que foi un dos que afastara o cadáver cando apareceu na praia. No resto das acusacións descarga as responsabilidades en Emilio Nieto, de quen di que era o xefe da Garda Cívica. Emilio Nieto nega as acusacións de Benito.

			Un grupo de veciños defende a Figueiras, a quen consideran dunha conduta sen tacha e modelo de perfecto cidadán; entregan un escrito ao instrutor no que fan unha relación de todos os ataques sufridos polo xefe «cívico» a mans da esquerda.

			O xuízo celebrouse en Pontevedra o 17 de marzo de 1938; presidía o tribunal o tenente coronel Antonio Durán Salgado. Na sentenza considérase que, estando a patria ameazada na súa esencia pola propagación de doutrinas exóticas e pola intervención de poderes estranxeiros, houbo que facer fronte a este risco poñendo «en manos de personas adictas e incondicionales a la Causa» as facultades precisas para afrontar a situación. Para o tribunal que xulgou as actividades deste grupo, as actuacións realizadas ante a ameaza da «destrucción y barbarie de los defensores de la antipatria» non foron utilizadas con ponderación e «hubieron de producirse necesariamente acciones reprochables desprovistas no obstante, en un sereno análisis, de indiscutible peligrosidad criminal y esencia antijurídica», polo que todos os acusados foron absoltos.

			
Paseo dun socialista: José Pintos Quinteiro

			Ás doce e media da noite do 27 de agosto de 1936,49 unha parella de axentes da Garda Civil entregan no depósito de cadáveres do cemiterio de San Amaro o corpo dun home de

			estatura regular, pelo negro, con una gran calva en la parte superior de la cabeza, nariz aguileña y vistiendo chaqueta gris, pantalón castaño mezclilla, gorra gris, zapatos negros, calcetines negros y una camisa blanca rayada. Registradas sus ropas no le fué hallado objeto alguno.50

			Ao día seguinte, 28 de agosto, dous gardas «cívicos», veciños de Mourente, recoñecen o cadáver como o de José Pintos Quinteiro, taxista, natural de San Xurxo de Sacos e residente en Pontevedra.

			Ese mesmo día, dous oficiais médicos do exército efectúan a autopsia e consignan que presenta

			una herida por arma de fuego con orificio de entrada por la región occipital, y salida por la región malar izquierda; otra herida con orificio de entrada en la región inguinal crural izquierda, sin salida. Abierta la cavidad craneana pudieron comprobar que la herida de la cabeza atravesaba bulbo raquídeo y base cerebral, siendo mortal de necesidad…51

			Como consecuencia dos feitos, a autoridade militar abre dilixencias previas para determinar as causas da morte. O xuíz instrutor non se esforza moito nas pescudas e con gran celeridade, ao día seguinte (29-8-36), considera que non foi posible determinar a causa da morte, pero «resultando, desde luego, la comisión de un delito, sin que existan motivos para acusar de el a persona alguna» procede a elevar as dilixencias a causa (770/36) e sobresela provisionalmente.

			O auditor militar da 8.ª División, de xeito inusual, devolve a causa ao instrutor para que acredite, se fose posible, a forza da Garda Civil que recolleu o cadáver, reciba declaración sobre o lugar e ocasión en que o efectuaron, informes e demais datos que puidesen esclarecer os feitos. Declara nulo e sen valor o auto do instrutor.

			A devolución da causa vainos permitir coñecer máis datos sobre a morte de Pintos, morte rodeada dunha certa lenda, pois foi rumor público na capital que fora paseado pero que lograra fuxir con vida e ata lle puxeron o alcume de «o Resucitado». Está tan estendida esta versión que induciu a erro a algúns historiadores e varias publicacións dana como certa.

			O 15 de setembro, o comandante Velarde, xefe accidental da Garda Civil pontevedresa, envía un oficio ao instrutor dando conta de que, con data 26 de agosto,52 xa notificaran á Delegación de Orden Público que ás 24 horas dese día unha parella de gardas civís conduciran a Pintos desde San Xurxo de Sacos, onde o detiveran, a Pontevedra e

			al pasar por la carretera de la Eiriña intentó evadirse el citado detenido dando un golpe al Guardia Antonio González que fué a dar contra la pared rompiéndose el fusil por la caña, por lo que se vió precisada la pareja a hacer fuego sobre dicho individuo el cual cayó al suelo, siendo recogido por dicha pareja con objeto de auxiliarle, pero al verle muerto le condujo al cementerio de esta Capital donde fué depositado.53

			Aproveita Velarde para significar que Pintos era un socialista exaltado, vocal da Casa del Pueblo e membro do comité directivo do Frente Popular, distinguíndose por coaccionar os seus compañeiros choferes e dedicándose, en xullo do 36, a transportar armas e explosivos, tomar parte no asalto a unha polvoreira, desaparecendo nos primeiros días de declararse o bando de guerra «y no pudo ser detenido por haberse dado a la fuga después de haberse paseado insolentemente y con frecuencia delante de esta Casa-cuartel». Esta última afirmación non parece, crible pois é difícil imaxinar que naqueles días un perseguido tan coñecido pasease diante do cuartel e non o detivesen.

			No atestado instruído en San Xurxo consta que o detiveran ás 21 horas do día 26, no seu domicilio, dous gardas civís e un «cívico» da localidade.54 Os gardas afirman que a condución foi o día 26, ou sexa, o día da detención, pero a entrega no depósito está rexistrada pasadas as 24 horas do 27. Hai, polo tanto, 24 horas de desfasamento que poden ser debidas, como apuntamos, a un erro na data do informe ou a que a morte sucedese noutras circunstancias, como puidese ser logo dun día de detención no cuartel do Campo da Feira. A presenza de dous coñecidos «cívicos» como testemuñas na identificación do cadáver e a traxectoria do disparo que lle causou a morte aumentan as sospeitas. Tampouco parece lóxico que os gardas non proporcionasen o nome cando o depositan no cemiterio ou que non se preguntase no cuartel para identificalo.

			Nesta ocasión, o auditor opina que non existe materia delitiva, pois Pintos –dirixente do Frente Popular, socialista exaltado e perigoso, segundo as autoridades– ofendera de obra un dos gardas rompéndolle o fusil e tentara fuxir; considera que a parella obrou sen extralimitación ningunha, cumprindo estritamente co seu deber.

			José Pintos Quinteiro era un dos principais dirixentes do PSOE pontevedrés e fora elixido vicepresidente da agrupación socialista en xuño do 36. Tivo unha participación destacada no Comité para a Defensa da República, organizado no Goberno civil para facer fronte á inminente sublevación militar e, xunto con outros compañeiros como Manolo Amoedo, Valeriano Riobó, os irmáns Martínez Vázquez e outros, tomou parte nas requisas de autos e armas ordenadas pola autoridade.

			Logo da saída á rúa dos militares, atopou refuxio no barrio da Moureira, nunha casa da rúa de Xan Guillerme propiedade de Benito Lago Currás, tratante de animais, máis coñecido por Benito do Borrón ou Benito «o Maricón»; nesta casa tamén residía e exercía a prostitución Mercedes Torres Sánchez «a Fina»,55 de 25 anos, coa que Pintos se relacionaba e con quen estivera a noite do 19 ao 20 de xullo. Cunha rapidez sorprendente, que podería estar relacionada cunha confesión obtida de Pintos antes de que o matasen, ás cinco da tarde do 27 de agosto, un policía e os axudantes Julio Vizcaíno e Alfredo Borrajo presentan na comisaría a Benito e a Mercedes, que foran detidos por informes confidenciais. Negan que agochasen a Pintos, pero recoñecen que o viran xunto á casa o 25 de agosto e que marchara nun coche. Un veciño declara á policía que o vira saír da casa de Benito Lago, vestido cun mono azul, unha gorra vasca e un brazalete da Falange, facéndolle sinais para que gardase o segredo, e que sabía, polo propio Benito, que fora el quen lle proporcionara a roupa e contratara o taxi. Ás catro da tarde do martes 25 parte para Xeve e de alí marcha a pé para San Xurxo. En Xeve descendeu do taxi e esperou a que anoitecese para ir á súa casa. O taxista deu parte á policía e á Garda Civil.

			Benito Lago e Mercedes Torres foron procesados na causa 967/36; sobreseuse e quedaron á disposición gobernativa polos pésimos antecedentes que tiñan.

			
Incursos no bando

			Unha modalidade intermedia entre paseos e consellos de guerra, que pretendía darlle un certo soporte legal aos primeiros, era a do «fusilamento por incurso nos bandos vixentes», ou sexa, pasar polas armas, sen necesidade de xuízo, todas aquelas persoas que estivesen comprendidas nalgún dos apartados dos bandos de guerra: axuda a fuxidos, tenza de armas etc.

			Foi o caso de Manuel Calvar González «Clemente», 24 anos, afiliado á CNT, executado en Monte Porreiro (Pontevedra) ás cinco e media da tarde do 19 de decembro de 1936, por orde do gobernador militar. Curiosamente, un mes despois instrúeselle, en rebeldía, causa sumarísima (948/37), xunto con Basilio Calvar Solla (fuxido), Francisco Fernández, Francisco González Ríos «Choquiño» (paseados) e outros. A denuncia partira do médico e xefe da Garda Cívica de Domaio, Julio Rodríguez Franco, e do «cívico» José Veiga Solla, tras atender o médico a José56 Ríos Pequeño, ferido por un disparo de pistola, feito do que culpan a Manuel Calvar. A versión que dera o agredido aos «cívicos» fora a de que estaba a coller laranxas na horta do avó de Calvar e foi sorprendido por este, que o obrigou a pasar para a casa. Posteriormente, cando anoiteceu, levouno ao monte e díxolle que tiña que matalo para que non o descubrise. Logo de dispararlle varios tiros deuno por morto.

			O garda civil Gerardo Tomé e varios «cívicos» indagan no barrio de Calvar e afirman que unha muller, que parece ser que tivera ou tiña relacións con el e que era filla do «cívico» denunciante, sinalou que estaba escondido no faiado da súa casa.57 Nas pescudas tamén actúan o xefe da Falange de Domaio, Enrique Ferradás Piedras, con falanxistas e gardas civís. Detéñeno o 17 ou 18 de decembro do 36 e ocúpanlle unha pistola Búfalo do 7,65. Deteñen tamén o avó de Calvar, Manuel González Verdeal.

			Segundo uns policías que o custodiaban, o ferido, ingresado no Hospital Provincial, afirma que os que o feriran foran Manuel Calvar e o seu tío Basilio; afirma tamén que eran de pésimos antecedentes e «cree sean unos partidarios de la pandilla del FESCO».58 Ambos vestían uniforme de Falange e dispoñían dun coche. Posteriormente declararía que só estivera con Manuel. A causa militar foi sobresida por falecemento ou declaración en rebeldía duns acusados e porque os restantes xa foran xulgados noutros procedementos.

			A familia Calvar foi das máis perseguidas de Moaña, pois, á parte de Manuel Calvar González (executado), seu pai, Clemente, foi paseado o 5 de abril de 1937 en Ponteareas e a un tío, Manuel Calvar Solla, dirixente sindical en Vigo, detivérano, xa que a Garda Civil atopara explosivos nun rexistro no Sindicato de Obreros del Puerto y Muelle de Vigo do que fora ou era presidente. Conceptúano como «individuo por todos los conceptos indeseable, figurando entre los más destacados extremistas, de la CNT»;59 estivo preso en San Simón e nun Batallón de Traballadores.

			Outro tío era Basilio Calvar Solla, nacido o 2 de maio de 1911, solteiro, mariñeiro, afiliado ao Sindicato de Oficios Varios de Domaio. En 1934 parece que fora dos que interceptaran a estrada con Cangas mediante varios piñeiros e que cortaran o fluído eléctrico; en xullo do 36 participa nas requisas de armas. O falanxista Enrique Ferradás afirma que estiveran tras a pista de Basilio pero non o atoparan e Julio Rodríguez manifesta que era «de ideal completamente extremista, de acción, atrevido y hasta valiente» e afiliado á FAI. Tras o golpe desaparece; afirmará despois que estivera escondido na casa da nai; procesárono por deserción en tempo de guerra (causa 366/37) e declárano en rebeldía o 30 de xuño de 1937. Preséntase ao gobernador Gómez Cantos o 6 de maio de 1939 e queda en liberdade á súa disposición, pero detéñeno o 5 de novembro dese ano acusado de deserción. Un informe da Garda Civil considérao de «mala conducta pública y privada, de ideología anarquista, peligroso, se hallaba afiliado al Sindicato de Oficios Varios de Domayo, del que era el más destacado y peligroso».60

			O 28 de setembro de 1940 foi condenado a 12 anos e un día de prisión, conmutada a seis anos e un día; acada a liberdade provisional en 1941. A partir do ano 1946 forma parte do «destacamento Paco Barreiro» da V.ª Agrupación do Exército Guerrilleiro. Constátase a súa presenza na zona de Silleda e Forcarei co grupo do «Corcheiro» e Rueda. Intégrase máis tarde no grupo de Benigno Andrade García «Foucellas». Pérdeselle a pista no ano 1948.

			Outros irmáns tamén foron represaliados: José, foi detido e obxecto de vexacións; Manuel, enviado a un Batallón de Traballadores, e Carme, con 15 anos, ameazada de paseo.

			
Os cárceres

			Noutra publicación (Álvarez, 2013: 245-250) tratamos varios aspectos do universo carcerario franquista. Neste capítulo lembramos algúns episodios relevantes sucedidos no período estudado.

			As condicións destes establecementos eran variadas pero, en xeral, deixaban moito que desexar, tanto nas condicións físicas dos edificios e alimentación como no trato dispensado ás persoas neles recluídas. Sirva de exemplo a situación na que se atopaban as presas do cárcere provincial, cunhas condicións hixiénicas moi malas; algunhas tiñan consigo fillos pequenos, como Enma Mourón,61 que estaba acompañada do seu fillo Carlos. Sobre estas nais tamén se efectuaban coaccións, utilizando a mellora da alimentación a cambio de recibir os sacramentos. A utilización dos retretes estaba restrinxida durante o día, polo que tiveron que montar un recinto rodeado de sabas e un recipiente (o que chamaban zambullo), que se baleiraba unha vez ao día, para facer as súas necesidades.

			O trato proporcionado polos carcereiros era duro; un comportamento inaxeitado levaba consigo a imposición de fortes sancións e, nalgún caso, podía significar a morte, como lle ocorreu a Sebastián Fernández Turnes (nalgún documento aparece como Turner), que estaba preso no cárcere provincial por furto.

			
Paseo dun preso: Sebastián Fernández Turnes

			Non pode dicirse que os seus antecedentes fosen inmellorables: sancionado con 75 pesetas por «maleante» no ano 1928, cando residía en Tui; detido no 35 cando se dispoñía a roubar nun comercio da rúa Sarmiento, polo que foi xulgado e multado con 500 pesetas; en marzo do 36 tamén o deteñen por roubo de roupa á veciña de Lérez Peregrina Almón; en abril do mesmo ano préndeno por roubo de bicicletas en Marín, Pontevedra e Vilagarcía para vendelas en Redondela; tamén tiña unha denuncia do panadeiro Melchor Antelo por ameazas e malos tratos. No aspecto político non tiña antecedentes e non estaba afiliado a partido político ou sindicato; tiña 22 anos, traballara de panadeiro e vivía en Pontevedra, aínda que era nativo da parroquia de San Roque, en Vilagarcía.

			O día 9 de agosto de 1936, ás doce menos cuarto da mañá, as tropas do polígono de tiro naval Janer de Marín desfilaban por diante do cárcere, moita xente acompañábaas dando vivas a España e ao exército. Sebastián achegouse a unha ventá e empezou a gritar «¡Muera España!, ¡Viva el comunismo!, ¡Viva Rusia!, ¡Muera el ejército!, ¡Muera el fascio!, ¡Desgraciados!, ¡Hijos de puta!», causando o conseguinte alboroto e congregándose a multitude fronte ao cárcere. Cando o garda de servizo lle chama á atención, vólvese contra el e, de forma descomposta, contéstalle que el non pode ver esas cousas.

			Aínda que Sebastián nega os feitos, varios compañeiros presos confírmanos. Nun xuízo sumarísimo por proferir gritos subversivos celebrado o 21 de agosto de 1936 condénano a seis anos de cárcere.

			O 23 de agosto, o comandante militar ordena ao delegado de Orden Público que o trasladen ao cárcere de Caldas de Reis debido aos alborotos que causa no cárcere provincial. Ao día seguinte, o gobernador civil e delegado de Orden Público Ricardo Macarrón dá conta de que foi informado polo xefe accidental da comandancia da Garda Civil (comandante Velarde) que, ao ser trasladado a Caldas por un garda e polo «cívico» Víctor Lis,

			el coche que los conducía tuvo un pinchazo en una rueda a los 5 kilómetros de esta Capital, lo que obligó a detener el vehículo, y uno de los conductores auxiliar en su faena al conductor del coche, circunstancia que aprovechó el preso para intentar la fuga, emprendiendo veloz carrera y tratando de ganar un camino que apartaba de la misma, momento en que los guardias dando repetidamente las voces de «Alto» le dispararon sus armas recogiéndole herido y retornando a Pontevedra con propósito de ingresarlo en la nueva Policlínica de Urgencia, lo que no efectuaron por haber fallecido durante el trayecto de regreso, y en su vista le llevaron al Depósito Municipal del cementerio de San Mauro en donde fué depositado el cadáver.62

			O informe era o tantas veces repetido xustificante da aplicación da lei de fugas. A autopsia confirma a excepcional puntería do garda Domiciano Peláez e do alférez Lis, pois dúas das feridas eran mortais de necesidade: unha con entrada por detrás da orella esquerda con saída de masa encefálica e outra pola rexión escapular, penetrante no tórax e que atravesaba o pulmón, o mediastino e a aorta.

			
O penal de Figueirido

			O penal de Figueirido foi un lugar de cumprimento de condena no que estiveron presas moitas persoas de distintas zonas de España. Xorde polo aumento de penados tras a caída da fronte Norte e utiliza as instalacións militares preexistentes no lugar (Rodríguez Teijeiro, 2010). Os presos realizaban traballos para empresas, como os de confección de calzado nos talleres que alí tiña o empresario José Regojo. A penuria alimentaria era grande e os reclusos así o testemuñaban mediante poemas como o seguinte:

			¿Que os pareciera si ahora

			nos dieran condimentado

			un hermoso pollo asado?

			A mi el hambre me devora

			y si mal no sé juzgar

			y pasa algo parecido

			y un pollo asado o cocido

			a poco puede llegar.

			Una vaca en empanada

			creo sería primor

			y aún sería mejor

			con una cría pesada.

			Y para continuar

			comiendo como es debido

			que nos sirvan un cocido

			con puercos sin adovar

			Ya me llega el olorcillo

			mas postre necesitamos

			y por tanto reclamamos

			cuatro quilos de membrillo.

			¿Y el vino, no os acordais

			que es necesario beber?

			Como vamos a comer

			si con algo no ayudais?

			Para el hambre que tenemos

			el pollo no llega a nada

			ni la vaca en empanada

			ni con el cerdo comemos.

			Pues como os decía antes

			tengo un menú colosal

			¿Os parecería mal

			un buen guiso de elefantes?

			Y creo estarían buenas

			dos barcas de mejillones

			entremés de tiburones

			y tortilla de ballenas.63

			A fame producía estragos entre os presos: de non ser polos envíos de alimentos dos familiares, o número de mortes sería aínda maior. Coñecemos o caso dun carabineiro preso, Eugenio Rey, a quen seu irmán Pepe, veterinario, lle confeccionaba unhas táboas coas calorías correspondentes aos alimentos enviados pola familia e o gasto calórico que non debía exceder cos traballos a que estaban obrigados os presos.64

			Un dos involuntarios hóspedes de Figueirido foi o filólogo Aníbal Otero Álvarez. Cando o golpe militar, Aníbal andaba por terras portuguesas facendo traballos de campo na recollida de materiais para o Atlas Lingüístico da Península Ibérica. A policía portuguesa detívoo, segundo din algúns, por sospeitar que as anotacións en alfabeto fonético que posuía eran unha clave secreta de espionaxe. Foi entregado ás autoridades militares golpistas de Tui. Consultando documentación da causa militar 809/36 que contra el se instruíu, compróbase que Aníbal Otero era un home comprometido coa causa da República e que utilizaron para detelo as acusacións que fan contra el varias persoas españolas que pasaban as vacacións no norte de Portugal e coincidiran con Aníbal no Hotel Rio Minho de Valença. Non atopamos referencia ás citadas anotacións como proba acusatoria.

			Os acusadores afirman que Aníbal Otero, pensionado en Portugal pola Junta de Ampliación de Estudios, ademais de manter unha estreita relación co embaixador español en Lisboa, se trasladou a Valença do Minho enviando novas do Movimiento Nacional e declarándose fervente defensor da causa marxista. Tamén manifestara a súa afiliación comunista e expresara desexos de cruzar a fronteira «uniéndose a los comunistas y con ellos luchar con las armas contra la verdadera España».

			Condénano a reclusión perpetua por un delito de rebelión militar, coas accesorias de interdición civil e inhabilitación absoluta perpetua, ademais das correspondentes responsabilidades civís.

			Estivo na colonia penitenciaria de San Simón, logo da detención efectuada o 19 de agosto de 1936. Sabemos da súa relación coa prisión de Figueirido, ademais de por fontes orais, por unha dilixencia (7-4-1941) de notificación de conmutación da pena pola de seis anos e un día. Tanto en San Simón como en Figueirido participou nas actividades de formación organizadas polos propios presos: alfabetización, aprendizaxe de idiomas, matemáticas…, así como na recollida de vocabulario dos canteiros das terras de Cerdedo, como nos conta Dionísio Pereira.65

			Con data de 23 de maio de 1941, a dirección da prisión de Figueirido comunica o pase a liberdade condicional de Aníbal Otero, que fixou a residencia en Ribeira de Piquín.66

			
Ansias de liberdade. Unha fuga en Camposancos

			Febreiro de 1938. No colexio dos xesuítas de Camposancos (A Guarda) está instalado un campo de concentración e nel están prisioneiros moitos asturianos que prenderan logo da caída da fronte naquela rexión. O comandante militar do campo era o capitán de infantería retirado Antonio Fontenla. A vixilancia exterior estaba a cargo dun destacamento do rexemento de Infantería Mérida número 35; os efectivos son: 1 alférez, 6 sarxentos, 14 cabos e 96 soldados. O servizo de garda estaba composto por 1 sarxento, 2 cabos e 20 soldados e, ademais, contaban cun servizo de retén de reforzo que formaban 1 cabo e 5 soldados. En todo o perímetro do campo había 9 postos de sentinela, que se ampliaban con 2 máis pola noite.

			Dentro do campo, a vixilancia dependía dun xefe e dun subxefe da Falange de Vigo, que tiñan ao seu cargo unha forza de 17 falanxistas procedentes das aldeas da zona. Estes falanxistas relevábanse cada oito días, vestían de paisano e o único distintivo era o gorro falanxista. As ordes da comandancia militar para este servizo de vixilancia interior eran: a) dividir os prisioneiros en grupos de 200, ao coidado de 3 falanxistas que pasarían lista de diana e de retreta. b) A forza estaría distribuída por parellas entre os reclusos e deberían estar atentos ás conversacións que mantiñan. c) Non debería saír ningún prisioneiro sen escolta para o servizo de limpeza. A orde tamén trataba outros puntos, como a asistencia á misa os domingos e festivos e a prohibición terminante de apropiarse de obxectos dos prisioneiros; lembraba que este servizo «se considera al frente de rebeldes y sediciosos, deberá prestarse como si estuvieran al frente del enemigo y con arreglo a esa gravedad se aplicará el Código de Justicia Militar».67

			As veces nas que os presos saían ao exterior, co motivo de levar o lixo ou para tomar un baño na praia, ían vixiados debidamente e facíanse os recontos correspondentes. Polo anterior, non parecía fácil que os intentos de fuga tivesen éxito, pero foron varios os que se levaron a cabo.

			O máis importante foi o efectuado o 10 de febreiro de 1938; aquel día fuxiron 12 presos asturianos. Un dos organizadores parece ser que fora Casildo Rodríguez Álvarez e a intención era pasar a Portugal e presentarse no consulado de México, que os faría súbditos mexicanos e facilitaría o pase á zona republicana. O método utilizado na fuga foi moi sinxelo: aproveitando que os falanxistas do servizo de vixilancia interior só se distinguían polo seu gorro, deron en confeccionar gorros falanxistas aproveitando a tela de maón azul dos monos e a vermella que quitaban dos colchóns. Facendo gala do maior sangue frío, saíron ao exterior pola porta principal e pasaron por tres postos de sentinela, sen que os militares de garda sospeitasen o máis mínimo, pois tomáranos por falanxistas que saían para a vila.

			Ao non atopar un recluso chamado para unha xestión, nun primeiro momento coidaron que estaría nalgún lugar do interior, xa que era habitual que, ás veces, non se localizasen debido á dispersión polo recinto; fixeron repetidos recontos ao día seguinte e, o día 12, confirmaron que faltaban 12 internos. Pasaron aviso aos postos da Garda Civil e deron parte ao gobernador militar da provincia. Logo de revisar o recinto, non atoparon sinais de que escalasen os muros nin acharon portas forzadas e o servizo de garda non notara nada anormal, polo que empezaron a sospeitar que saíran camuflados de falanxistas. Contribuíu tamén a esta sospeita o feito de atopar un gorro de falanxista dos que confeccionaran.

			Os fuxidos eran: Antonio Valle Rodríguez, 33 anos, carpinteiro, natural de Madrid, miliciano de intendencia, domiciliado en Xixón e afiliado á CNT, fora capturado no vapor San Juan de Nieva; Raúl Menéndez Rodríguez, 22 anos, xornaleiro, domiciliado en Salas, soldado do Batallón Gorki 230; Baldomero Villabona García, 20 anos, estudante, de Somió, afiliado á Federación Universitaria Escolar (FUE), fora capitán do Batallón Méjico 252; Casildo Rodríguez Álvarez, 55 anos, mariñeiro, natural de Muros del Nalón e veciño de Soto del Barco; José Rodríguez Fernández, 22 anos, fillo de Casildo, de Soto del Barco, cualificado de «peligroso»; Benito Iglesias Fernández, 40 anos, industrial, natural de Ribadeo e domiciliado en Castrillón, capitán do Batallón Pablo Iglesias 251, socialista, considerado «individuo peligrosísimo y de pésimos antecedentes»; Américo Gómez Carro, 24 anos, fontaneiro, natural da Coruña, miliciano do Batallón Galicia 19, afiliado á CNT, fuxira no bou Tiburón a Francia e combatera en Asturias, onde o detiveron e condenaron a cadea perpetua, «individuo de pésimos antecedentes y peligroso»; Juan Antonio Fernández Pérez, 29 anos, labrador, natural de Castrillón, miliciano de Sanidade Militar, tamén considerado extremista moi perigoso; Francisco Caiñas López, 28 anos, cociñeiro, natural de Navia e domiciliado en Xixón, miliciano no Batallón de Camións Blindados, afiliado á CNT; Nicanor Braga Ordóñez, 33 anos, mineiro, natural de Sama de Langreo, capitán do Batallón de Carros Blindados, membro da CNT, «individuo extremista y peligroso»; Olegario Braga Villa, 25 anos, mecánico, de San Miguel de Lara, capitán do Batallón Higinio Carrocera, pertencía ás Juventudes Libertarias Comunistas e «individuo de pésimos antecedentes y considerado peligroso», e Francisco Álvarez Menéndez, 31 anos, ascensorista, Xixón, miliciano do Batallón de Camións Blindados, afiliado á CNT.68

			O destino que tiveron foi, na maioría dos casos, tráxico. A algúns detivéronos patrullas de falanxistas e gardas civís nos días inmediatos e foron interrogados. Todos manifestaron que fuxiran de xeito independente, pois sabían que se recoñecían que organizaran a fuga en grupo agravarían, aínda máis, a súa situación. Cando interrogaron a Juan Antonio Fernández polo motivo da fuga contestou: «Por ansias de libertad».

			No verán de 1938 actuou en Camposancos o Tribunal Militar Permanente n.º 1, presidido polo comandante Luis de Vicente Sasiain, vello coñecido nas terras pontevedresas. Este tribunal desprazouse de Xixón para xulgar os asturianos presos. Entre os capturados foron condenados a morte Casildo Rodríguez (fusilado nos malecóns de Monte Porreiro o 2-7-1938), Benito Iglesias e Juan Antonio Fernández; Américo Gómez e José Rodríguez (condenados a reclusión perpetua). Francisco Álvarez, Nicanor Braga, Francisco Caiñas e Baldomero Villabona foron localizados por falanxistas en Ponteareas e paseados. Dos tres restantes non coñecemos o destino.

			
Morte en Pamplona. Atilano Godoy Calvelo

			A prisión do forte de San Cristóbal ou forte de Ezkaba, en Pamplona, acolleu moitos penados pontevedreses. Na historia do forte o día máis sinalado foi o 22 de maio de 1938, data na que tivo lugar un importante intento de fuga que rematou coa morte de numerosos presos. Moitos dos fuxidos foron galegos, entre eles algúns pontevedreses que alí cumprían condena.

			Un deles foi o panadeiro nativo de Tenorio (Cotobade), aveciñado en Marín, Atilano Godoy Calvelo. As circunstancias e a data da súa morte aparecen reflectidas de xeito contraditorio na documentación oficial. No rexistro de Cotobade inscríbese nunha anotación á marxe: «Falleció en Juslapeña-Nabarra el 25 de mayo de 1938. Fusilado», e no rexistro de Ansoain figura como morto en Esteribar, sendo a causa da morte «lucha con la fuerza pública».69 Trátase da acostumada terxiversación oficial do que, en realidade, foi unha caza do home contra os fuxidos.

			Atilano Godoy nacera en Tenorio o 1 de abril de 1915,70 estaba solteiro e traballaba en Marín de panadeiro. A principios de agosto sucédense unha serie de detencións de mozos e mozas acusados de participar nos rexistros de varios domicilios de dereitistas marinenses na procura de armas. A Garda Cívica de Marín e o delegado gobernativo José Alcántara deteñen e presentan no cuartel da Garda Civil a Dolores Santiago Troitiño, presidenta da sociedade de Chaboleiras e Empacadoras, as irmás Adelina e Antonia [Ramona] Otero Martínez71 e Asunción Vilas López, de Lourizán, «cuatro individuas una de ellas Presidenta de la Confederación de trabajadoras, las cuales se dedicaban acuacionar a las mugeres y otras se dedicaron el día veinte por la tarde en unión de varios jóvenes a efectuar registros domiciliarios». Entre os domicilios rexistrados falábase do do propio Alcántara, do de Maestu e do de Ezequiel Massoni.

			A Garda Civil comeza os interrogatorios: Dolores Santiago Troitiño, de 32 anos, solteira, veciña de Cantodarea, nega as acusacións que se lle fan. Antonia [Ramona] Otero Martínez, 28 anos, tamén de Cantodarea, recoñece que, logo de estar no concello xunto con multitude de xente, fora requirida por unha comisión de persoas para acompañar nos rexistros das casas, cousa que fixo sen entrar dentro dos domicilios; cando saíran á rúa os militares aproveitou para fuxir cara á casa. A irmá da anterior, Adelina, 23 anos, manifesta que estivera na zona do concello, que se deron á fuga ao saír as tropas e que, de camiño, viron como se rexistraba a casa de Eusebio Santiago. Recoñece que, o primeiro de maio, fora á xira campestre en unión da súa irmá e os comunistas «formados y uniformados como igualmente la declarante y su hermana». Estas irmás eran coñecidas polo alcume de «As Casqueiras», que na causa converten en «Las Canasteras», e a Antonia parece ser que lle chamaban Ramona, aínda que nas declaracións asina como Antonia.

			Asunción Vilas López, 23 anos, solteira, domiciliada nas Pedreiras (Lourizán), coincide no relatado polas anteriores e proporciona máis detalles sobre os actos do primeiro de maio aos que asistiu

			en unión de los comunistas y milicias socialistas que fueron formados a la jira campestre que tuvo lugar al punto conocido por la Raña, al frente de estos en primera fila iba la declarante con la Avelina y Antonia [Ramona], vestidas algunas contrage rojo pero la que dice lo llevaba azul.72

			Ezequiel Massoni declara que lle rexistraran a casa, logo de ameazalo cunha pistola, e que só coñecía dos participantes unhas irmás coñecidas por «Las Canasteras». Outra testemuña acusa a Antonia [Ramona] e Asunción de entrar nas casas, rexistrar cuartos e mobles, así como de cachear as mulleres. O informe do Concello atribúelles mala conduta e profesar ideas políticas de extrema esquerda. O instrutor non atopa indicios contra Dolores Santiago Troitiño, polo que queda fóra da causa, aínda que fai constar o cargo que ocupaba e indica que percibía como retribución por desempeñalo a cantidade de 150 pesetas mensuais.

			Nos rexistros tamén participara Atilano Godoy xunto con José García Bustos, Enrique García Rivera «Mamita», Ricardo Soto González, Ignacio Caeiro Casal e outros.

			Ábrese a causa 1286/36, nela inculpan a Atilano xunto con outras persoas; o seu defensor foi o capitán de artillería Rafael Reyes. No interrogatorio a que foi sometido o 16 de setembro, manifesta que o 20 de xullo se atopara cunha serie de persoas, das que coñecía a José García Bustos (paseado o 5 de agosto), que lle dixeran que os acompañase a rexistrar casas; el dixéralles que non ía e ameazárano con que o suspenderían no seu traballo e que non pasaría nada, pois levaban unha orde do alcalde. Indica que foi ameazado por Bustos,73 que non levaba armas e que pertencía á Sociedade de Oficios Varios para poder traballar.

			O informe do Concello indica que estaba afiliado ás xuventudes marxistas, das que era elemento destacado, pois era considerado, xefe e que dirixira os asaltos e rexistros nas casas particulares, aplicándose igualmente á propaganda das súas ideas dentro e fóra da localidade.

			O consello de guerra tivo lugar en Pontevedra o 19 de decembro de 1936. Nun dos resultandos da sentenza consta:

			Que en la Villa de Marín de esta provincia, secundando órdenes del Gobernador, desde el día veinte y siguientes del mes que se cita, el Alcalde y directivos del Frente Popular agotaron los medios a su alcance para la recluta de personal y material con que oponerse al Ejército, organizando partidas armadas integradas por los afiliados políticos y sindicales, los que requisaron armas y practicaron registros domiciliarios con tal fin y así, los procesados en esta causa, formando grupo allanaron las moradas de los vecinos DON JOSÉ ALCÁNTARA, DON LUIS NUÑES Y DON EZEQUIEL MASONI, distinguiéndose entre ellos el ATILANO GODOY, que empuñando pistola amenazó a los propietarios que a su vez fueron objeto de insultos por parte de las tres mujeres procesadas.74

			Condenan a Atilano á pena de reclusión perpetua, coa accesoria de interdición e inhabilitación absoluta perpetua. A sentenza considera a Ramona, Adelina e Asunción como autoras dun delito de auxilio á rebelión e condénaas á pena de 12 anos e un día de reclusión. As tres estiveron presas no tristemente célebre cárcere de Saturrarán, en Mutriku (Guipúscoa). A Ignacio Caeiro Casal condénano á mesma pena e a Ricardo Soto González, a 15 anos de reclusión.

